Монгол Улсын Их Хурлын 2011 оны хаврын ээлжит чуулганы Аюулгүй байдал, гадаад бодлогын байнгын хорооны 06 дугаар сарын 08-ны өдөр (Лхагва гариг)-ийн хуралдаан 09 цаг 50 минутад Төрийн ордны “Б” танхимд эхлэв. 

Байнгын хорооны дарга, Улсын Их Хурлын гишүүн Я.Батсуурь ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 19 гишүүнээс 13 гишүүн ирж, 68.4 хувийн ирцтэй байв. 

Чөлөөтэй: Сү.Батболд, Р.Гончигдорж, Ш.Сайхансамбуу, Г.Занданшатар, Ц.Шинэбаяр, М.Энхболд;


Нэг. Монгол Улсын 2010 оны төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайлан (хоёр дахь хэлэлцүүлэг)

Хэлэлцэж буй асуудалтай холбогдуулан Батлан хамгаалахын сайд Л.Болд, Гадаад харилцааны яамны Төрийн нарийн бичгийн дарга Д.Цогтбаатар, Онцгой байдлын ерөнхий газрын дарга Ц.Амгаланбаяр, Тагнуулын ерөнхий газрын дарга Р.Болд, Цөмийн энергийн газрын дарга Ц.Энхбат, Сангийн яамны Төрийн сангийн газрын дарга Х.Пүрэвсүрэн Сангийн яамны Нягтлан бодох бүртгэлийн бодлогын газрын дарга С.Мягмардаш, Сангийн яамны Нягтлан бодох бүртгэлийн бодлогын газрын ахлах мэргэжилтэн Д.Дариймаа, Үндэсний аудитын газрын Ерөнхий аудиторын орлогч Б.Батбаяр, Үндэсний аудитын газрын Санхүүгийн аудитын газрын захирал Ц.Батбаяр, Үндэсний аудитын газрын Гүйцэтгэлийн аудитын газрын захирал Д.Ганбилэг, Үндэсний аудитын газрын Санхүүгийн аудитын газрын II хэлтсийн дарга С.Оюунгэрэл, Улсын Их Хурлын Тамгын газрын зөвлөх Э.Эрдэнэсүрэн, Улсын Их Хурлын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 


Улсын Их Хурлын гишүүн Э.Мөнх-Очир, Н.Ганбямба нарын асуусан асуултад Батлан хамгаалахын сайд Л.Болд, Сангийн яамны Нягтлан бодох бүртгэлийн бодлогын газрын дарга С.Мягмардаш нар хариулж, тайлбар хийв. 


Улсын Их Хурлын гишүүдээс санал гараагүй болно. 

Байнгын хорооноос гарсан санал, дүгнэлтийг Төсвийн зарлагын хяналтын дэд хороонд хүргүүлэхээр тогтов. 

Уг асуудлыг 10 цаг 10 минутад хэлэлцэж дуусав. 

Хоёр. Тагнуулын байгууллагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Эрүүгийн байцаан шийтгэх хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслүүд (эцсийн хэлэлцүүлэг) (хаалттай)

Хаалттай хуралдав. 


Гурав. “Хөлөг онгоцны шатахууны савны бохирдлоос учирсан хохирлын төлөө хүлээх иргэний хариуцлагын тухай” 2001 оны конвенци, “Хөлөг онгоцны гадаргууг хамгаалах системд хортой бодис ашиглахыг хянах тухай” 2001 оны конвенци, “Хөлөг онгоцны тэнцвэржүүлэгч ус болон үлдэгдэл тунадасны хяналт ба менежментийн тухай” 2004 оны конвенци, “Далайн хиймэл дагуулын Олон улсын байгууллагын 1976 оны конвенци”  болон түүнд нэмэлт, өөрчлөлт оруулсан 1981 оны протокол, “Далайн нэхэмжлэлийн хариуцлагыг хязгаарлах тухай” 1976 оны конвенци болон түүнд нэмэлт, өөрчлөлт оруулсан 1996 оны протоколд тус тус нэгдэн орох тухай хуулийн төсөл (соёрхон батлах)

Хэлэлцэж буй асуудалтай холбогдуулан Зам тээвэр, барилга, хот байгуулалтын сайд Х.Баттулга, Зам тээвэр, барилга, хот байгуулалтын дэд сайд Т.Пүрэвдорж, мөн яамны Зам тээврийн бодлогын газрын дарга Б.Махбал, Далайн захиргааны дарга Д.Галсандондог, Улсын Их Хурлын Тамгын газрын зөвлөх О.Баяраа, Улсын Их Хурлын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав. 


Хуулийн төслүүдийг Зам тээвэр, барилга, хот байгуулалтын сайд Х.Баттулга танилцуулав. 


Танилцуулгатай холбогдуулан Улсын Их Хурлын гишүүн О.Чулуунбат, С.Оюун нарын асуусан асуултад Зам тээвэр, барилга, хот байгуулалтын сайд Х.Баттулга, Зам тээвэр, барилга, хот байгуулалтын дэд сайд Т.Пүрэвдорж, мөн яамны Далайн захиргааны дарга Д.Галсандондог нар хариулж, тайлбар хийв. 

Улсын Их Хурлын гишүүн С.Баяр санал хэлэв. 


Я.Батсуурь: - “Хөлөг онгоцны шатахууны савны бохирдлоос учирсан хохирлын төлөө хүлээх иргэний хариуцлагын тухай” 2001 оны конвенци, “Хөлөг онгоцны гадаргууг хамгаалах системд хортой бодис ашиглахыг хянах тухай” 2001 оны конвенци, “Хөлөг онгоцны тэнцвэржүүлэгч ус болон үлдэгдэл тунадасны хяналт ба менежментийн тухай” 2004 оны конвенци, “Далайн хиймэл дагуулын Олон улсын байгууллагын 1976 оны конвенци”  болон түүнд нэмэлт, өөрчлөлт оруулсан 1981 оны протокол, “Далайн нэхэмжлэлийн хариуцлагыг хязгаарлах тухай” 1976 оны конвенци болон түүнд нэмэлт, өөрчлөлт оруулсан 1996 оны протоколд тус тус нэгдэн орох тухай хуулийн төслийг чуулганы нэгдсэн хуралдаанаар соёрхон батлах нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
10


Татгалзсан:

0


Бүгд:


10


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг Улсын Их Хурлын гишүүн Х.Наранхүү Улсын Их Хурлын чуулганы нэгдсэн хуралдаанд танилцуулахаар тогтов.


Уг асуудлыг 11 цаг 10 минутад хэлэлцэж дуусав 

Дөрөв. Бүгд Найрамдах Хятад Ард Улсын Засгийн газраас Монгол Улсын Засгийн газарт олгох 500.0 сая ам.долларын экспортын зээлийг ашиглах тухай Монгол Улсын Сангийн яам, Бүгд Найрамдах Хятад Ард Улсын Экспорт, импорт банкны хооронд байгуулах ерөнхий хэлэлцээрийн төсөл (зөвшилцөх)

Хэлэлцэж буй асуудалтай холбогдуулан Сангийн сайд С.Баярцогт, Сангийн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, орлогч дарга Т.Доржханд, Зам тээвэр, барилга, хот байгуулалтын сайд Х.Баттулга, Зам тээвэр, барилга, хот байгуулалтын дэд сайд Т.Пүрэвдорж, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ,  Хүнс, хөдөө аж ахуй, хөнгөн үйлдвэрийн сайд Т.Бадамжунай, Хүнс, хөдөө аж ахуй, хөнгөн үйлдвэрийн дэд сайд Х.Золжаргал, Улсын Их Хурлын Аюулгүй байдал, гадаад бодлогын байнгын хорооны зөвлөх Ц.Нямдорж, референт П.Туяа нарын бүрэлдэхүүнтэй ажлын хэсэг байлцав.

Ерөнхий хэлэлцээрийн төслийг Зам тээвэр, барилга, хот байгуулалтын сайд Х.Баттулга, Төсвийн байнгын хорооноос гаргасан санал, дүгнэлтийг О.Чулуунбат, Эдийн засгийн байнгын хорооноос гаргасан санал, дүгнэлтийг Я.Батсуурь нар тус тус танилцуулав. 


Танилцуулгуудтай холбогдуулан Улсын Их Хурлын гишүүн Х.Наранхүү, Э.Мөнх-Очир, Н.Ганбямба, С.Оюун, Э.Мөнх-Очир, Я.Батсуурь нарын асуусан асуултад Сангийн сайд С.Баярцогт, Сангийн яамны Зээл, тусламжийн бодлого, хамтын ажиллагааны газрын дарга Б.Хүрэнбаатар, орлогч дарга Т.Доржханд, Зам тээвэр, барилга, хот байгуулалтын яамны Төрийн нарийн бичгийн дарга Ж.Бат-Эрдэнэ,  Хүнс, хөдөө аж ахуй, хөнгөн үйлдвэрийн дэд сайд Х.Золжаргал нар хариулж, тайлбар хийв. 

Улсын Их Хурлын гишүүн Б.Батбаяр, Х.Наранхүү, Я.Батсуурь, Э.Мөнх-Очир, Д.Тэрбишдагва нар санал хэлэв. 


Я.Батсуурь: - Бүгд Найрамдах Хятад Ард Улсын Засгийн газраас Монгол Улсын Засгийн газарт олгох 500.0 сая ам.долларын экспортын зээлийг ашиглах тухай Монгол Улсын Сангийн яам, Бүгд Найрамдах Хятад Ард Улсын Экспорт, импорт банкны хооронд байгуулах ерөнхий хэлэлцээрийн төслийг зөвшилцөх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:
10


Татгалзсан:

0


Бүгд:


10


Гишүүдийн олонхийн саналаар дэмжигдлээ. 


Байнгын хорооноос гарсан санал, дүгнэлтийг Монгол Улсын Засгийн газарт хүргүүлэхээр тогтов. 
Хуралдаан 12 цаг 20 минутад өндөрлөв.

Тэмдэглэлтэй танилцсан: 

АЮУЛГҮЙ БАЙДАЛ, ГАДААД 

БОДЛОГЫН БАЙНГЫН 

ХОРООНЫ ДАРГА






Я.БАТСУУРЬ


Тэмдэглэл хөтөлсөн: 


ХУРАЛДААНЫ ТЭМДЭГЛЭЛ 


ХӨТЛӨГЧ







Ц.АЛТАН-ОД
МОНГОЛ УЛСЫН ИХ ХУРЛЫН

2011 ОНЫ ХАВРЫН ЭЭЛЖИТ ЧУУЛГАНЫ АЮУЛГҮЙ БАЙДАЛ, ГАДААД БОДЛОГЫН БАЙНГЫН ХОРООНЫ 06 ДУГААР САРЫН 08-НЫ ӨДӨР 

(ЛХАГВА ГАРИГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ


Хуралдаан 09 цаг 50 минутад эхлэв. 


Я.Батсуурь: - Хуралдааны ирц ерөнхийдөө бүрдэж байна. 19 гишүүнээс 10 гишүүн одоогийн байдлаар ирсэн байна. Нямаагийн Энхболд гишүүнийг ирцэд авчихаарай. Асуудлыг дэмжиж байгаа гэж хэлсэн юм. Ингээд ирц бүрдсэн учраас өнөөдрийн ээлжит Байнгын хорооны хуралдааныг эхлүүлье. 

Өнөөдрийн хуралдаанаар 4 асуудал хэлэлцэхээр төлөвлөсөн байгаа. Нэгдүгээрт, Монгол Улсын 2010 оны төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайлан хоёр дахь хэлэлцүүлгийг хийнэ. Хоёрт, Тагнуулын байгууллагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Эрүүгийн байцаан шийтгэх хуульд нэмэлт оруулах тухай, Гадаадын иргэдийн эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслүүд эцсийн хэлэлцүүлэг явуулна. Гуравдугаарт, Хөлөг онгоцны шатахууны савны бохирдлоос учирсан хохирлын төлөө хүлээх иргэний хариуцлагын тухай 2001 оны конвенци, Хөлөг онгоцны гадаргууг хамгаалах системд хортой бодис ашиглахыг хянах тухай 2001 оны конвенци, Хөлөг онгоцны тэнцвэржүүлэгч ус болон үлдэгдэл тунадасны хяналт ба менежментийн тухай 2004 оны конвенци, Далайн хиймэл дагуулын олон улсын байгууллагын 1976 оны конвенци болон түүнд нэмэлт, өөрчлөлт оруулсан 1981 оны протокол, Далайн нэхэмжлэлийн харилцан хязгаарлах тухай 1976 оны конвенци болон түүнд нэмэлт, өөрчлөлт оруулсан 1996 оны протоколд тус тус нэгдэн орох тухай хуулийн төсөл соёрхон батлах тухай. Бусад асуудлын хүрээнд БНХАУ-ын Засгийн газраас Монгол Улсын Засгийн газарт олгох 500.0 сая ам.долларын экспортын зээлийг ашиглах тухай Монгол Улсын Сангийн яам, БНХАУ-ын Экспорт, импорт банкны хооронд байгуулах ерөнхий хэлэлцээрийн төсөл, зөвшилцөх гэсэн ийм 4 асуудлыг хэлэлцэхээр санал оруулж байна. Хэлэлцэх асуудлын талаар саналтай гишүүд. За З.Энхболд гишүүн. 

З.Энхболд: - Зөвшилцөх чинь хуваарьт байхгүй байна шүү дээ. 


Я.Батсуурь: - Бусад гэсэн асуудлын хүрээнд орж ярьж байгаа юм. 


З.Энхболд: - Үгүй үгүй. Долоо хоногийн өмнө гар дээр ирэх ёстой, нэгдүгээрт. Наад асуудал чинь. Одоо хүртэл гар дээр байхгүй байна. 

Я.Батсуурь: - Шинэ дэгийн хуулийн дагуу долоо биш 3 хоног болсон байгаа. Материалыг 3 хоногийн өмнө бусад Байнгын хороод нэг дэх өдрөөс авахуулаад хэлэлцээд эхэлсэн, бүлгээр хүртэл хэлэлцсэн. 


З.Энхболд: - Бидэнд тараагаагүй байна шүү дээ. Шууд одоо өгөөд хэлэлцэж болохгүй шүү дээ. 

Я.Батсуурь: - Тарсан байгаа. Өнгөрсөн тав дахь өдөр тарсан. 

З.Энхболд: - Хэрвээ энэ дотор хэлэлцэнэ гээд оруулсан бол тэрийг чинь олж аваад уншина шүү дээ. 


Я.Батсуурь: - Бусад Байнгын хороод, холбогдох Байнгын хороод хэлэлцээд саналаа өчигдөр уржигдар хэлэлцээд манайд саналаа ирүүлчихсэн байгаа. Дэг барьсан байгаа. Хэлэлцэх асуудлаа батлах уу? За баталъя. Хэлэлцэх асуудал батлагдлаа. 
Нэг. Монгол Улсын 2010 оны төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайлан (хоёр дахь хэлэлцүүлэг)

За нэг дэх асуудал. Монгол Улсын 2010 оны төсвийн гүйцэтгэл батлах тухай Улсын Их Хурлын тогтоолын төсөл, Засгийн газрын 2010 оны жилийн эцсийн санхүүгийн тайлан хоёр дахь хэлэлцүүлэг явуулна. Ажлын хэсэг хаана байна. 

Л.Болд Батлан хамгаалахын сайд, Д.Цогтбаатар Гадаад харилцааны яамны Төрийн нарийн бичгийн дарга, Ц.Амгаланбаяр Онцгой байдлын ерөнхий газрын дарга, Ц.Амгаланбаяр Онцгой байдлын ерөнхий газрын дарга, Р.Болд Тагнуулын ерөнхий газрын дарга, Ц.Энхбат Цөмийн энергийн газрын дарга, Х.Пүрэвсүрэн Сангийн яамны Төрийн сангийн газрын дарга, С.Мягмардаш Сангийн яамны Нягтлан бодох бүртгэлийн бодлогын газрын дарга, Д.Дариймаа Сангийн яамны Нягтлан бодох бүртгэлийн бодлогын газрын ахлах мэргэжилтэн, Д.Соёлмаа Сангийн яамны Төсвийн бодлогын газрын мэргэжилтэн, Э.Батбаяр Сангийн яамны Төсвийн бодлогын газрын мэргэжилтэн, Ё.Амарбат Сангийн яамны Өрийн удирдлагын хэлтсийн мэргэжилтэн, Г.Болормаа Сангийн яамны Өрийн удирдлагын хэлтсийн мэргэжилтэн, Б.Батбаяр Үндэсний аудитын газрын Ерөнхий аудиторын орлогч, Ц.Батбаяр Үндэсний аудитын газрын Санхүүгийн аудитын газрын захирал, Д.Ганбилэг Үндэсний аудитын газрын Гүйцэтгэлийн аудитын газрын захирал, С.Оюунгэрэл Үндэсний аудитын газрын Санхүүгийн аудитын газрын II хэлтсийн дарга. 

За танилцуулга байхгүй. Төсвийн гүйцэтгэлийн тухай тогтоолын төсөл, Засгийн газрын санхүүгийн нэгдсэн тайлантай холбогдуулж Улсын Их Хурлын гишүүд асуулт асууж, хариулт авна. 
Ажлын хэсгийнхнээс асуух асуулттай гишүүд нэрсээ өгнө үү. Төсвийн гүйцэтгэлийн талаар. Э.Мөнх-Очир гишүүнээр тасаллаа. Асуултаа тавь. 
Э.Мөнх-Очир: - Сангийн яамнаас асуух гэсэн юм. Ер нь энэ Хятадтай холбоотой аваад байгаа зээл тусламжийн, одоогийн байдлаар яг бид нар авч, Монгол Улс авч хэрэглээгүй байгаа яригдсан, гэрээ нь хийгдсэн түвшинд явж байгаа хичнээн ам.долларын зээл тусламж байна вэ? Урьд нь яригдаж байсан мэдээлэл технологийн салбарт авна гэж байсан 300 байсан. 300 дотроо хэд нь, 60 нь билүү, 70 нь билүү, мэдээллийн салбар луу орно. Бусад нь ондоо юманд явна гэж байсан. Сонсогдож байсан. Тийм ээ. Тэр одоо ямар түвшинд явж байна вэ? 
Я.Батсуурь: - За хэн хариулах вэ? Сангийн яам хаана байна. Э.Мөнх-Очир гишүүний асуултад ажлын хэсгийнхэн хариулъя. 
С.Мягмардаш: - Сангийн яамны Нягтлан бодох бүртгэлийн бодлогын газрын дарга С.Мягмардаш. Манай Төрийн сангийн газрынхан одоо ирж байна гэж байна. Сая би утсаар ярилаа. 
Я.Батсуурь: - Байнгын хорооны хурал 9.30-аас гэж мэдээгүй юм уу танайхан. За Н.Ганбямба гишүүн асуултаа асууя. 
Н.Ганбямба: - Төсвийн гүйцэтгэл тооцдог газар нь Сангийн яамны дотроо төлөвлөдөг газар нь гээд өөр өөр яваад өгдөг. Хоорондоо жаахан холбоо муутай явдаг юм шиг байгаа юм. Сангийн яамны Төсвийн бодлогын газар нь төлөвлөдөг. Гүйцэтгэлийг нь Төрийн сангийн газар тооцдог бололтой юм. Бас Нягтлан бодох бүртгэлийн газар ч гэсэн бас тусдаа тооцоо хийдэг бололтой юм. Тэгээд энийг яаж уялдуулах боломж байдаг юм бол. Одоо ингээд төсвийн гүйцэтгэл аваад үзэхээр зэрэг яах вэ нэг сайхан тоонууд л орж ирж байна л даа. Ер нь харахад бол өнгөц тоогоор дүгнэх юм бол ер нь төсвийн гүйцэтгэл бол алдагдалгүй энэ тэр гээд олон юмнууд хэлж болохоор юм шиг байгаа юм. Яг нарийндаа бол нөгөө нэг Их Хурлаас баталдаг гурван үндсэн баримт бичиг номер нэг хууль аливаа улсад төсвийн хууль, үндсэн чиглэл, мөнгөний бодлого гурав байдаг. Энэ гурав маань уялдсан юм байна уу гээд аваад үзэхээр маш их уялдаа муутай байдаг. Энийг одоо яаж сайжруулах вэ? Тухайлбал үндсэн чиглэл батлаад, одоо энэ 2011 оны үндсэн чиглэлийг баталчихаад байхад төсөв дотор үндсэн чиглэлийн 30-аадхан хувийг төсөвтөө тусгасан байдаг юм. Юу гэсэн үг юм бэ. Үндсэн чиглэлийг бид яах гэж баталдаг байна вэ. Үндсэн чиглэлийг Их Хурал батлаад байхад Сангийн яамнаас өргөн барьсан төсөл дотор Үндсэн чиглэлийн 30 хувийг санхүүжүүлэхээр тусгаж оруулж ирсэн байдаг. 30 хувийг нь задлаад үзэхээр зүгээр эхлүүлэхээр. Хэдхэн төгрөгөөр эхлүүлэхээр. Тэрийг нь хамаад үзэхэд 30-хан хувь нь төсөвтэй уялдсан байх жишээтэй. 
Тэгэхээр ер нь төсвийн гүйцэтгэлийг бид нар ингээд формальный хэлэлцээд гардаггүй, хариуцлага тооцдог нэг ийм журамтай болоод авбал арай цаашдаа сайжирч магадгүй гэж горьдоод байгаа юм л даа. Тэгэхээр ер нь яаж энэ Их Хурлаас баталсан баримт бичгүүдийг хооронд нь уялдуулах вэ? Үндсэн чиглэл гэдэг маань нэг ёсондоо эдийн засгийнхаа бодлогыг гаргачихаж байгаа юм, Их Хурал. Эдийн засаг, нийгмээ хөгжүүлэх үндсэн чиглэлийг батлаад гаргачихдаг. Тэрийг санхүүжүүлэх төсвийг нь дараа нь намар хэлэлцэж баталдаг ийм дэгтэй боллоо шүү дээ. Тэгээд төсвөө батлахад нөгөө өргөн барьж байгаа төсөл дотор нь Үндсэн чиглэлийг санхүүжүүлэхгүйгээр орж ирдэг. Их Хурал баталчихаад байгаа Үндсэн чиглэл шүү дээ. 30-хан хувь нь байна. Санхүүжүүлэх шаардлагатай гээд Үндэсний хөгжил, шинэтгэлийн хорооноос Сангийн яамандаа өгсөн асуудал дотроос 30-хан хувийг нь санхүүжүүлэхээр төсөв дотор орж ирэх жишээтэй. 
Тэгээд нэг иймэрхүү төсөв, Үндсэн чиглэл хэлэлцсэн болоод. Тэгээд гүйцэтгэлийг нь хэлэлцсэн болоод байх уу? Одоо ер нь цаашдаа яавал эднийг хооронд уялдаж, бас нэг жаахан үр дүн гардаг, жаахан үр дүн ярьдаг хэмжээнд очих вэ гэдэг л юмыг одоо Засгийн газар тодруулж хэлж өгмөөр байна. Хоорондоо уялдаа холбоогүй яваад ирсэн. Эсвэл дэндүү олон яамтай, дэндүү олон агентлагуудтай болоод ингээд ажил нь уялдахгүй байдаг тал байгаа л байх л даа. Эсвэл энийг нь цомхотгоод өгье. Энэ үргүй зардлыг нь хасаад өгье. 50, 50 хувиар багасгаад өгье. Ямар ч байсан ажил уялдах ёстой. Уялдсан ажлын үр дүн гарч байх ёстой л гэж бодоод байгаа юм. 
Я.Батсуурь: - Асуултад хэн хариулах вэ? Л.Болд сайд хариулъя. 
Л.Болд: - Үнэхээр Үндсэн чиглэл дээр, Байнгын хороон дээр олон талаас нь маш үндэслэлтэй санал, дүгнэлтүүд ярьж байгаад нэлээд салбарынхаа бодлогыг бодсон, төлөвлөсөн нэлээд өргөн хүрээний асуудал тусгаж чаддаг л даа. Эргээд яг төсөв дээр суух болохоор одоо тийм хэмжээний төсөв зардал байхгүй. Тэгээд өмнөх оныхоо төсөвтөө дандаа харьцуулж нийт өсөлт бууралтаар нь ингэж төсвөө төлөвлөдөг тэр зарчмаараа яваад байгаа юм. Тэгэхээр цаашдаа бол үнэхээр нэгэнт Монголын төрийн эрх барих дээд байгууллага Улсын Их Хурал одоо бүх эрх мэдэл байгаа. Өмнө нь баталсан хууль үндсэн чиглэл, бусад тогтоол шийдвэрүүдээ төсвийн бодлогоороо дэмжиж хэрэгжүүлэх энэ тал дээр үнэхээр бидний ажлын шинэчлэл шаардлагатай гэж би дэмжиж байгаа. Мэдээж хэрэг өнгөрсөн хугацаанд нэлээд тодорхой олон жилийн хугацаа орж, бид ямар ч байсан энэ явуулж байгаа бодлого, төлөвлөж байгаа арга хэмжээ, түүнийгээ төсвөөр хангах энэ шаардлагыг яаж хэрэгжүүлэх вэ гэдэг дээр бас олон ч талын шийдвэр хуулиуд дээр бид ажилласан байгаа. Тэгэхээр энэ хуулиудыг одоо боловсронгуй болж гарснаар цаашдаа Монголын төр үнэхээр нэг шийдвэр гарсан болгож, тодорхой нэг арга хэмжээ, чиглэл төвлөсөн болгож ингэж явдаг биш үнэхээр одоо тухайн салбараа хөгжүүлэх, өнөөдөр улс орны бүхий л хөгжлийн бодлогыг тодорхойлж байгаа тэр гаргаж байгаа шийдвэртээ төсвөө зайлшгүй уялдуулдаг байх энэ бодлогыг л цаашдаа Улсын Их Хуралдаа шийдвэрлэх ийм бололцоотой гэж үзэж байна. 
Дээр нь одоо салбар салбарын бодлого, хөгжүүлэх бодлого гээд, одоо үзэл баримтлал гээд олон бичиг баримтуудыг Улсын Их Хурлаас хэлэлцэж баталж байгаа. Тэдгээрийг ч гэсэн эргээд Үндсэн бичиг баримт, ерөнхий чиглэл гаргасан бичиг баримтууд нь тухайн тухайн жилийн үндсэн чиглэл болж, арга хэмжээ болж суудаг. Эргээд тэр нь зайлшгүй төсөвтөө тусгагддаг байх. Хэрвээ төсөвтөө тусгагдахгүй бол тэр хоосон арга хэмжээ төлөвлөдөггүй байх гэсэн ийм хууль эрх зүйн зохицуулалтыг бид эндээ авч хэрэгжүүлэх шаардлагатай юм билээ. Манай дээр ч гэсэн одоо ер нь яг Их Хурлын Байнгын хороо хэлэлцээд, Их Хурлаар батлагдсан, одоо үндсэн чиглэлд орсон маш олон арга хэмжээнүүд бий. Чиглэлүүд. Тэгээд тэр бүгдэд нь үнэхээр төсөв дээр суусан нь бол маш бага хувь. Тэгээд суусан ч гэсэн дандаа эхлүүлэх төдий гэдэг шүүмжлэл бол үнэхээр манай салбарын хувьд хамгийн их үнэнд нийцнэ гэж бодож байгаа юм. Тийм учраас энэ дээр Улсын Их Хурал, Засгийн газар хамтарч ажиллаад одоо цаашдаа энэ бичиг баримтууд уялдаж байх тэр нөхцөлөөр улам ихийг хийх шаардлагатай л гэж бодож байна. Баярлалаа. 
Я.Батсуурь: - Хэлэлцэж байгаа асуудалтай холбогдуулж гишүүд асуулт асууж, хариулт авлаа. Санал хэлэх, үг хэлэх гишүүд байна уу? Байхгүй байна. 
Гишүүдээс гарсан саналыг нэгтгээд Байнгын хорооны санал, дүгнэлтийг Төсвийн зарлагын хяналтын дэд хороонд хүргүүлэх болно. Ингээд нэгдүгээр асуултыг хэлэлцэж дууслаа. 
Хоёр. Тагнуулын байгууллагын тухай хуульд нэмэлт, өөрчлөлт оруулах тухай, Банкны тухай хуульд нэмэлт оруулах тухай, Эрүүгийн байцаан шийтгэх хуульд нэмэлт оруулах тухай, Гадаадын иргэний эрх зүйн байдлын тухай хуульд нэмэлт оруулах тухай, Мөнгө угаах болон терроризмыг санхүүжүүлэхтэй тэмцэх тухай хуульд нэмэлт оруулах тухай хуулийн төслүүд (эцсийн хэлэлцүүлэг) (хаалттай)
Хаалттай хуралдав.
Гурав. “Хөлөг онгоцны шатахууны савны бохирдлоос учирсан хохирлын төлөө хүлээх иргэний хариуцлагын тухай” 2001 оны конвенци, “Хөлөг онгоцны гадаргууг хамгаалах системд хортой бодис ашиглахыг хянах тухай” 2001 оны конвенци, “Хөлөг онгоцны тэнцвэржүүлэгч ус болон үлдэгдэл тунадасны хяналт ба менежментийн тухай” 2004 оны конвенци, “Далайн хиймэл дагуулын Олон улсын байгууллагын 1976 оны конвенци”  болон түүнд нэмэлт, өөрчлөлт оруулсан 1981 оны протокол, “Далайн нэхэмжлэлийн хариуцлагыг хязгаарлах тухай” 1976 оны конвенци болон түүнд нэмэлт, өөрчлөлт оруулсан 1996 оны протоколд тус тус нэгдэн орох тухай хуулийн төсөл (соёрхон батлах)

Хөлөг онгоцны шатахууны савны бохирдлоос учирсан хохирлын төлөө хүлээх иргэний хариуцлагын тухай 2001 оны конвенци, Хөлөг онгоцны гадаргууг хамгаалах системд хортой бодис ашиглахыг хянах тухай 2001 оны конвенци, Хөлөг онгоцны тэнцвэржүүлэгч ус болон үлдэгдэл тунадасны хяналт ба менежментийн тухай 2004 оны конвенци, Далайн хиймэл дагуулын Олон улсын байгууллагын 1976 оны конвенци болон түүнд нэмэлт, өөрчлөлт оруулсан 1981 оны протокол, Далайн нэхэмжлэлийн хариуцлагыг хязгаарлах тухай 1976 оны конвенци болон түүнд нэмэлт, өөрчлөлт оруулсан 1996 оны протоколд тус тус нэгдэн орох тухай хуулийн төслийг соёрхон батлах тухай асуудлыг хэлэлцье. 

Ажлын хэсэг хаана байна. Х.Баттулга Зам тээвэр, барилга, хот байгуулалтын сайд, Б.Махбал Зам тээвэр, барилга, хот байгуулалтын яамны Зам, тээврийн бодлогын газрын дарга, Д.Галсандондог Зам тээвэр, барилга, хот байгуулалтын яамны Далайн захиргааны дарга, Б.Мөнхболд Зам тээвэр, барилга, хот байгуулалтын яамны Зам, тээврийн бодлогын газрын мэргэжилтэн. 

Соёрхон батлах тухай хуулийн төслийн талаар танилцуулга Засгийн газрын Зам тээвэр, барилга, хот байгуулалтын сайд Х.Баттулга хийнэ. 


Х.Баттулга: - Өглөөний мэнд хүргэе Байнгын хорооны дарга, гишүүд ээ, 

Манай улс нь хөлөг онгоцны бүртгэлийн үйл ажиллагааг олон улсын хөлөг онгоцны техникийн хяналтын байгууллагуудын үзлэг хяналтад үндэслэн явуулж, хөлөг онгоц эзэмшигчдэд далайн тээвэр хийх эрхийг олгодог бөгөөд манай яамнаас энэ үйл ажиллагааг өргөжүүлэх, түүнээс олох ашиг орлогыг нэмэгдүүлэх зорилгоор холбогдох хууль эрх зүйн орчныг улам боловсронгуй болгох хэд хэдэн конвенцид нэгдэн орох зорилтыг тавин ажиллаж байгаа юм. Энэхүү хүрээнд олон улсын далайн байгууллагаас 2001 онд батлан гаргасан Хөлөг онгоцны шатахууны савны тосны бохирдлоос учирсан хохирлын төлөө хүлээх иргэний хариуцлагын тухай, Хөлөг онгоцны гадаргууг хамгаалах системд хортой бодис ашиглах, хянах тухай конвенциуд, 2004 онд батлан гаргасан Хөлөг онгоцны тэнцвэржүүлэгч ус болон үлдэгдэл тунадасны хяналт ба менежментийн тухай, 1976 онд батлан гаргасан Далайн нэхэмжлэлийн хариуцлагыг хязгаарлах тухай конвенци, түүнд нэмэлт өөрчлөлт оруулсан 1996 оны протоколд болон Далайн хиймэл дагуулын олон улсын байгууллагын 1976 оны конвенци болон түүнд нэмэлт, өөрчлөлт оруулсан 1981 оны протоколуудад нэгдэн орох тухай зэрэг 5 хуулийн төслүүдийг боловсруулан танилцуулж байгаа юм. 

Нэгдүгээрт, Хөлөг онгоцны шатахууны савны тосны бохирдлоос учирсан хохирлын төлөө хүлээх иргэний хариуцлагын тухай конвенциор хөлөг онгоцны шатахууны саванд агуулагдах шатахуунаас байгаль орчин бохирдох нөхцөлд тухайн бохирдлыг арилгах зохих хэмжээний нөхөн төлбөрийг уурхай гаргах хамгийн зохистой арга хэлбэрийг бүрдүүлж өгсөн. 


Хоёр. Хөлөг онгоцны гадаргууг хамгаалах системд хортой бодис ашиглахыг хянах тухай конвенциор хөлөг онгоцыг хортой химийн будгаар будахыг хориглох. Будалтаас учрах хор хөнөөлд тавих хяналтыг сайжруулах. Цаашид энэ явдалтай хэрхэн тэмцэх арга хэлбэрийг бүрдүүлж өгсөн. 

Гурав. Хөлөг онгоцны тэнцвэржүүлэгч ус болон үлдэгдэл тунадасны хяналт ба менежментийн тухай конвенци нь далайд бохирдлоос урьдчилан сэргийлэх, түүнийг багасгах бүх шаардлагатай арга хэмжээг авах, хөлөг онгоцны тэнцвэржүүлэгч ус болон үлдэгдэл тунадасны хяналтад тавих менежментийн дүрмийг батлан, үүний дагуу улс орнуудын хөлөг онгоцны техникийн хяналтын байгууллагууд үзлэг шалгалтын олгох гэрчилгээнүүдийг загвар хөлөг онгоц дээр хөтөлж байх тэнцвэржүүлэгч усны бүртгэлийн дэвтрийн загварыг баталж өгсөн байна. 

Дөрөв. Далайн хиймэл дагуулын олон улсын байгууллагын 1976 оны конвенциор далайн тээврийн хөлөг онгоцуудыг тээвэрлэлт хийх явцад хиймэл дагуулын тусламжтайгаар тэдгээрийн аюулгүй байдалд хяналт тавих, хөлөг онгоцууд хооронд болон тэдгээрийн удирдлага, багийн гишүүд, зорчигчид, эрэг дээр байгаа хүмүүсийн хоорондын харилцаа холбоог сайжруулах, үр ашигтай ажиллах нөхцөлийг бүрдүүлэх, зохицуулалтын арга хэмжээг баталж өгсөн бөгөөд түүнд нэмэлт, өөрчлөлт оруулсан 1981 оны протоколоор конвенцийн зарим нэг томъёонд нэмэлт, өөрчлөлт оруулан тус байгууллагын бүтэц, эрх зүйн байдал, үйл ажиллагаанд гарсан өөрчлөлтүүдийг тусгасан юм. 

Тав. Далайн нэхэмжлэлийн хариуцлагыг хязгаарлах тухай конвенци нь зөвхөн хөлөг онгоц эзэмшигчдийн хариуцлагын хэмжээг хязгаарлахад чиглэгдсэн бөгөөд конвенцийн дагуу хариуцлагын хязгаарлалтад хамрагдах болон хамрагдахгүй нэхэмжлэлийн хэлбэрүүд нь манай улсын явуулж буй хөлөг онгоцны бүртгэлийн үйл ажиллагаанд шууд хамааралгүй боловч конвенцид нэгдэн орох нь манай улсын бүртгэлд бүртгэгдсэн хөлөг онгоцыг эзэмшигчдэд тохиолдож болзошгүй гамшиг, аюул ослын улмаас үүсэж болох эрсдэлийг бууруулах, далайн нэхэмжлэлийн хариуцлагыг хязгаарлах замаар манай улсын бүртгэлийн нэр хүндийг өсгөх, хөлөг онгоцоо бүртгүүлэх сонирхлыг нэмэгдүүлэх зэрэг ач холбогдолтой байгаа юм. 
Иймд эдгээр конвенциудад Монгол Улс нэгдэн орох тухай хуулийн төслүүдийг хэлэлцэн дэмжиж Улсын Их Хурлаар хэлэлцүүлэн шийдвэрлэж өгнө үү. 
Анхаарал тавьсанд баярлалаа. 

Я.Батсуурь: - Х.Баттулга сайдад баярлалаа. Танилцуулгатай холбогдуулаад асуулт асуух гишүүд байна уу? О.Чулуунбат гишүүн, С.Оюун гишүүн. О.Чулуунбат гишүүн асууя. 
О.Чулуунбат: - Баярлалаа. Тэгэхээр мэдэхгүй салбар л даа. Ганцхан асуулт байна. Энэ конвенциудад орж нэгдээгүйгээс болоод сүүлийн хэдэн жил Монгол Улс бас энэ далай дээр хөлөг онгоц явуулаад байгаа шүү дээ. Далбаанд ороод. Тийм ээ. Энэ конвенциудад ороогүйгээс болоод сүүлийн хэдэн жил манайд учирсан хохирол байна уу, эсвэл ямар нэгэн хүндрэлтэй үзэгдлүүд гарсан уу, үгүй юу? 
Я.Батсуурь: - Ажлын хэсгийнхэн хариулъя. Өөрийгөө танилцуулаад. 

Д.Галсандондог: - Далайн захиргааны дарга Д.Галсандондог байна. Та бүхний энэ өглөөний амгаланг айлтгая. Тэгэхээр эдгээр 5 конвенци бол сүүлийн үед манай улсын эдийн засагт шаардлагатай хамгийн чухал 5 конвенци байгаа. Өөрөөр хэлбэл энэ 5 конвенцид одоо нэгдсэнээр Монгол Улсын хөлөг онгоцны бүртгэлийн үйл ажиллагаа бол улам чанаржиж сайжирна. Өөрөөр хэлбэл өндөр даацын, олон мянган тонны даацтай, том даацын хөлөг онгоцыг бүртгэх ийм боломж бүрдэх юм. Тэгэхээр энэтэйгээ уялдаад бидний олох орлого нэмэгдэнэ. Өөрөөр хэлбэл улсын төсөвт оруулах орлого маань нэмэгдэнэ гэсэн үг. Тийм учраас энэ 5 конвенци бол одоо зайлшгүй бидний элсэх шаардлагатай ийм конвенциуд байгаа юм. 
Түүнээс гадна олон төрлийн хариуцлага, даатгалын тогтолцоог нэлээн цэгцэлж өгсөн ийм конвенциуд байгаа. Тийм учраас өндөр ач холбогдолтой гэж үзэж байгаа юм. 
Х.Баттулга: - Одоо өнгөрсөн хугацаанд. Одоо ийм л юм байна л даа. Одоо ерөнхийдөө нийтдээ 28 том конвенци байдаг юм байна. Далайн. Энэ далайн захиргааны энэ чинь бас Нэгдсэн Үндэсний Байгууллагын харъяа ийм салбар конвенциуд байдаг юм байна. Одоогоор бид нар 11, энэ 5-тайгаа 16 болоод ингээд дээшлээд яваад байгаа байхгүй юу. Одоогийн байдлаар үндсэндээ бид нар яаж байна вэ гэхээр нэлээн доод ийм хариуцлага багатай ийм хуулиуд дээр явж байгаа. Ингээд юугаа дээшлүүлээд байх юм бол ачих тээвэрлэх хүч чадал энэ тэр гээд явдаг. Энэ нь хуулиараа ингээд зохицуулагддаг ийм л юм билээ. Одоогийн нөхцөлд бол нөгөө нэг доод конвенциуд байгаа учраас ач холбогдол нь одоогийн түвшиндээ тогтсон ийм л юм. Нэг ёсондоо юугаа дээшлүүлж байна гэсэн үг. 
Я.Батсуурь: - С.Оюун гишүүн асуултаа асууя. 

С.Оюун: - Далайгаас Монгол Улс бас нэлээн их орлого олоод л, их ач холбогдолтой. Зөвхөн хөлөг онгоц далбаатайгаа явуулахаас гадна ер нь далайд гарцгүй учраас далайгаас хүртэх өөр орлого эх үүсвэрүүд бас байж болно гээд л, тэр чинь бараг 1997, 1998 онд билүү ярьж байгаад энэ хууль эрх зүйн орчин бий болж эхэлсэн юм билээ шүү дээ. 
Тэгээд би нэг юм асуумаар байгаа юм. Нэгдүгээрт, энэ Монголын далбаатай хөлөг онгоцноос өөр Монгол Улсад ер нь ач холбогдол байна уу? Хийж байгаа. Одоо Далайн захиргаа гээд хэлтсийг та даргалдаг юм байна. Тэгэхээр өөр үйл ажиллагаа ер нь байдаг уу? Зүгээр л нэг өөрийнхөө Монголын далбааг усан онгоцнуудад эрхийг нь олгоод тэндээс хэдэн төгрөг олдог гэж бид нар ойлгодог шүү дээ. Гэтэл хоёр жилийн өмнө Байнгын хороогоор яригдаж байхад олж байгаа орлого нь нэг их сүртэй юм байгаагүй. Би одоо буруу санаагүй бол 300 сая төгрөг ч билүү жилдээ. Тэгэхээр би бүр их тодорхой юм асуумаар байгаа юм. Далайн захиргааны хэлтэс гэж байх хэрэгтэй байна уу? Энэ Монголын далбаатай онгоцуудыг ер нь явуулах ач холбогдол Монгол Улсад ямар байна. Хэдэн төгрөг жилдээ олоод хэдийг нь зардаг вэ? Танай хэлтэст хэдэн хүн ажилладаг вэ? Сингапурт хэдэн хүн ажилладаг юм. Жишээлбэл, 100 төгрөг олоод 80-ыг нь зарчихдаг. 20 төгрөг олдог. Тэр нь тэгээд нэг 100, 300 сая төгрөг ч юм уу, сайндаа 1 сая доллар байсан ч гэсэн тийм ач холбогдол байна уу? Нэг далбаа өгөөд. Тэгээд байж байгаад л Монголын далбаатай онгоц нэг тийм хэрэгт орчихлоо, ингэлээ гээд хааяа л гадаад дотоодын сонин хэвлэлээр гардагаас өөр ач холбогдол одоохондоо бидэнд мэдрэгдэхгүй байна л даа. Магадгүй өөр ач холбогдолтой мундаг юм байж магадгүй. Тэрийгээ эсвэл та нар дутуу сурталчилдаг ч юм уу, хийдэг байж магадгүй л дээ. 
Тэгэхээр одоохондоо ингээд нэг их сүртэй байж байгаад л конвенци орж ирдэг, байж байгаад л нэг хэлэлцүүлдэг. Тэгсэн хэрнээ Монгол Улсад хэрэгтэй юм бараг харагддаггүй байхгүй юу. Одоо улсын төсөв 3.5, зардал нь 4 триллион төгрөг болчихсон байхад тэр дотор жишээлбэл 1 тэрбум төгрөгийн төлөө ийм том ажиллагаа явуулах хэрэг байна уу? Сүүлд нь нэг хэрэг төвөг болчихдог. Нэг хэдэн далбаатай онгоцнуудын асуудлаас бусдаар ач холбогдлыг нь харж чадахгүй байна л даа. 
Тэгэхээр нэгэнт харж чадахгүй байгаа учраас та нар ач холбогдолтойгоор тайлбарлах, итгэл үнэмшилтэй биднийг болгох хэрэгтэй байна л даа. Жилдээ хэдэн төгрөг ордог вэ? Тэрнийхээ хэдийг нь зардаг вэ? Хэдэн хүн ажилладаг вэ? Одоо яг Монголын далбаатай хэдэн хөлөг онгоц нийт явж байна. Сүүлийн 5 жилийн хугацаанд хэрэг төвөгт хэд нь орсон. Ямар ч байсан хар тамхи зөөдөг ч билүү, эсвэл болохгүй нэг юм зөөсөн гээд сонин хэвлэлээр хэдэн жилийн өмнө гараад байсан шүү дээ. Энийг нэг тайлбарлаж өгөхгүй юу? 
Х.Баттулга: - Т.Пүрэвдорж сайд хэлэх юм уу? Гол орлого зарлага жилийнх нь, хүний тоог нь хэлээд. 
Т.Пүрэвдорж: - Зам тээвэр, барилга, хот байгуулалтын яамны дэд сайд Т.Пүрэвдорж. С.Оюун гишүүний асуултад би тодорхой хариулъя. Энэ ер нь ойлголтоо нэг зайлшгүй нэгдэх зайлшгүй шаардлагатай юм билээ. Тэгэхээр энэ хэрэгтэй юу үгүй юу гэвэл одоо гарцаагүй хэрэгтэй. Яагаад вэ гэвэл далайд гарцгүй Монгол орны хувьд далайтай харьцаж байгаа нэг хэлбэр. Өнөөдөр бид шууд өөрөө онгоцгүй ч гэсэн манай далбааг ашиглаад энэ далайн тээвэр хийж байгаа ийм онгоцууд бол өнөөдөр 300 байна. 
Өнөөдрийн орж ирж байгаа конвенци маань ямар учиртай вэ гэхээр одоо бол бид нар дандаа бага даацын жижигхэн ийм онгоцууд бүртгэгдээд байгаа. Тэгэхээр орлого зарлагын хувьд жилдээ 1 тэрбум 200-гаас 1 тэрбум 500 мянган төгрөгийн орлого олдог. Энэ маань юу вэ гэхээр Монгол, Сингапурын хамтарсан компани байгуулаад явж байгаа юм билээ. Эндээсээ юу вэ гэхээр 1 тэрбум 500 сая төгрөгийн орлого олж байх үедээ зардал нь 700 сая төгрөг байсан. Тэрний үлдсэн хэсгийг нь Сингапур, Монгол хоёр хувааж аваад улсын төсөвт 300-гаас 400 сая төгрөг одоо цэврээр нь оруулаад явж байсан нэг ийм үетэй. 
За ажиллаж байгаа хүн гэвэл нийтдээ 8 хүн, 4 сингапур, 4 монгол. Тэгээд үндсэн байгууллага маань өөрөө Сингапурт байрладаг. Тэр одоо зайлшгүй байх ёстой шаардлага нь гэвэл ер нь бид одоо далай яаж энэ хөлөг онгоцтой яаж харьцах, энэ хууль дүрмийг яаж мэдэх юм бэ. Энэ талаараа Монгол Улсад ач холбогдолтой. Ялангуяа байгалийн баялгаа гадагш нь гаргах гэж байгаа Монгол орны хувь цаашдаа энэ далайтай харьцахад энэ хөлөг онгоц бүртгэлийн ажил зайлшгүй хэрэгтэй ийм зүйл юм билээ. Зүгээр орж мөнгөний тоо хэмжээ одоо бага гэдэг нь бол үнэнтэй. Яагаад гэвэл одоо бид энэ олон том том конвенцид нэгдэж байна шүү дээ. Өнөөдөр энэ конвенцид нэгдсэнээр мянган тонноос дээшхи онгоцыг бүртгэдэг тийм эрхээ олж авах юм. Одоо бол энэнээс доош жижиг, энэ ажилласан 8 жилийн хугацаанд багагүй туршлага хуримтлагдсан ийм зүйл юм билээ. Тийм учраас энэ дээр одоо цаашид бид энийгээ улам өргөжүүлж, ер нь далайтай харьцах харьцаагаа, хөлөг онгоц болгох, Монгол Улсыг энэ далайн үйл ажиллагаанд оролцуулахад энэ үйл ажиллагаа бол бэлтгэл болж хангагдаж байгаа зүйл байна лээ. Яагаад гэвэл би энэ Далайн захиргааны ТУЗ-ыг нь би удирддаг юм. Тийм учраас энэ сүүлийн 2 жил бид энэ дээр нэлээн шургуу ажиллаж байна. 
С.Оюун: - Сүүлийн 5 жилд тэр далбаатай онгоцуудад хэрэг төвөгт орсон нь хэд байгаа юм бэ? Тэгээд энэ чинь нөгөө 1.2-оос 1.5 гээд жилдээ 300-гаас 400 сая ордог гэж байна шүү дээ. Яг 2010 оны гүйцэтгэлээр улсын төсөвт хэдэн төгрөг орж ирсэн бэ? Би яагаад энийг асуугаад байна вэ гэхээр цаашдаа Монгол Улс өөрөө онгоцтой болоод өөрөө юм аа тээвэрлэдэг, зөөдөг Монголын компаниудад ашигтай энэ тэр болбол бас ойлгож болж байна л даа. Гэтэл одоохондоо гадаадын компаниудад далбаагаа өгчихөөд л, тэгээд бөөн юм сүржигнэж бөөн юм болоод л. Сайд ч гэсэн байж байгаад орж ирж асуудлыг оруулж ирээд л, сайдын цаг ч үнэтэй байгаа шүү дээ. Тэгж тэгж байгаад л эцсийн эцэст улсын төсөвт 300 сая төгрөг орж байгаа бол энэ олон жилийн, энэ чинь 10-аад жил ярьж байгаа асуудал шүү дээ. Энэ ач холбогдол нь илүү болгомоор байгаа байхгүй юу. Тийм учраас би асуугаад байгаа юм л даа. 
Одоо хэрэг төвөгт орсон онгоц хэд байна? 
Т.Пүрэвдорж: - Тэгэхээр энэ хэрэг төвөг, одоо бид нар яриад байгаа хар данс гэдэг юмаа бүртгэдэг хоёр үндсэн гол байгууллага байна л даа. Тэр Японы гаргасан судалгаагаар бол одоо 2008 он гэхэд манайх бол үндсэндээ хар данс руу орчихсон байсан. Ингээд сүүлийн хоёр жилд, өнгөрдөг жилийн гүйцэтгэлээр 2009 онд 33 бүртгэлийн юм орсон байсан бол өнгөрдөг онд 28 болсон. Ер нь одоо цаашдаа буух хандлагатай. Та нөхөд мэдэж байгаа байх. 2009 онд энэ талаар бас багагүй шуугиан гараад. Түрүүний хамтран ажиллаж байсан Сингапурын компани бол хувьцаагаа худалдсан. Тэгээд дараачийн хувьцааг нь худалдаж авсан Сингапурын компани бол нэлээд гайгүй менежмент явуулж. Энэ хугацаанд чинь одоо та түрүүн асуулаа. Юу хийдэг юм бэ гэж. Бас нэлээдгүй олон хүн сургаж байгаа. Жишээлбэл энэ далайн байгууллагын зардлаар Орост одоо өнөөдрийн байдлаар 3 хүн тэр далайн байгууллагын зардлаар сурч байна. Өнгөрсөн жил нийтдээ 5 хүн тэр бүртгэлийн мэргэжлээр сургасан. Хийгдэж байгаа ажлууд байна л даа. Тэгээд энэ маань ерөөсөө одоо манайдаа бол шинээр үүсэж бий болж байгаа ийм салбар. Тийм учраас анхнаас нь энийг дэмжиж аль болох олон талаар л дэмжихгүй бол одоо болохгүй л зүйл байна лээ л дээ. 
С.Оюун: - Монголын талын, нөгөө хамтарсан үйлдвэрийн Монголын тал нь төрийн өмчийн компани юм уу, хувийн компани юм уу? 
Т.Пүрэвдорж: - Төрийн өмчийн компани. 

С.Оюун: - Хэдэн хувь юм? Хэд хэд гэж явдаг юм. 

Т.Пүрэвдорж: - Манайх өнөөдрийн байдлаар одоо 60.0 хувьтай болсон. 60.0, 40.0. 
С.Оюун: - 60.0 нь тэр чигээрээ юм уу? 

Т.Пүрэвдорж: - Одоо энэ оноос эхлээд манайх 60.0 хувьтай болж байгаа юм. Анх эхлэхдээ манайх 30.0 хувиас эхлээд 30.0, 35.0, 40.0, 45.0 гэж явсаар байгаад одоо бол нэг 60.0 хувьтай болж байгаа юм. 
2010 оны төсөвт 297.0 сая төгрөгийн юу орсон. 

Х.Баттулга: - Ер нь бол яах вэ дээ, би нэмэлт хэлье гишүүдэд. Энэ бол бас манайдаа яах вэ боловсон хүчнийхээ хувьд их цөөхөн хүнтэй байдаг. Бас нэлээн хаягдсан салбар байсан юм билээ. Одоо сая хэлж байна. Тэр 8 хүн байдаг гээд. 8 хүн тэнд ажиллаад 200, 300 сая төгрөг төсөвт хийгээд байна гэдэг бол одоогийн байдлаар бол чамлахааргүй зүйл л дээ. Сүүлийн 2 жилд гарсан прогресс нь юу вэ гэхээр 30.0 хувьтай байсан Монголын талын төрийн өмч 60.0 хувьтай болгосон байгаа. Нөгөө Сингапурын талыг нь бол өөр компанид өгсөн. 60.0 хувь гэдэг нь бол бид нар бас нэлээн ногдол ашиг авахдаа тийм байж байгаа. Зүгээр бодлогын хувьд ч гэсэн илүү бодлого явуулж байна. Одоо бидний бодлого яаж байна вэ гэхээр ОХУ-ын тэр Владивосток, Ванино гэсэн боомтуудад өөрсдийн хүмүүстэй болох. Тяньжинд бол Хятадуудтай хамтарч газрынхаа асуудлыг шийдчих юм бол тодорхой хэмжээний газар дээр боомт ажиллуулъя гэж байгаа юм. Мөн Сингапур шиг олон салбаруудыг хийе, Европ талдаа бид нар бас Литва, Германуудтай ажиллаад байгаа ийм юмнууд байж байгаа. 
Тэгээд мөн Өмнөд Солонгостой нэлээн айлчлалын хүрээнд ажлууд хийгээд Далайчид бэлтгэх ажлуудыг тэдний зардлаар хийнэ. Сая хамтарсан компани дүрмийн сангаа сая доллар гэж хэлээд Монголын талаас гаргах мөнгийг нь Солонгосын тал гаргая ч гэдэг юм уу ийм ажлууд сүүлийн хоёр жилд нэлээн хурдтай явж байгаа. Учир нь юу вэ гэхээр ерөнхийдөө бид нар нөгөө уул уурхайн бүтээгдэхүүнийг нааш нь цааш нь хөдөлгөнө гэдэг бол боомт дээр очоод хүний царай харах биш боомт дээр өөрсдөө нэг жижиг газартай байя. Цаашаагаа сая тэр С.Оюун гишүүний хэлээд байгаа өөрсдийн усан онгоцтой болох юм бол зөвхөн далай түрээсэлдэг биш бараагаа зөөе гэж.
Одоо чинь бид нар нөгөө далай дээр яаж байна вэ гэхээр далбаа түрээслээд байгаа. Өөрсдийн бараа байхгүй байгаа байхгүй юу. Ямар арьс ширээ зөөгөөд, ямар ноолуураа зөөнө гэх биш. Бараагүй улс чинь тэгж амьдарч байгаа. Уул уурхайн бүтээгдэхүүн, Сайншанд гэх юм бол өөрсдийн далайчин хэрэгтэй, өөрсдийн онгоц хэрэгтэй байх гэсэн. Зүгээр бэлтгэл ажил боловсон хүчний хувьд сая хэллээ. Солонгосуудтай нэлээн ойр дотно ажиллаж байгаа. Оростой бол сая өөрсдийнхөө хөрөнгөөр хоёр хүн сургаж байгаа. Ер нь бол 100 орчим далайчин бэлтгэнэ гэсэн ийм бодолтой байгаа. 
Я.Батсуурь: - Хэлэлцэж байгаа асуудалтай холбогдуулж гишүүд асуулт асууж хариулт авлаа. Үг хэлэх санал дүгнэлт хэлэх гишүүд байна уу? С.Баяр гишүүн. С.Баяр гишүүнээр тасаллаа. 
С.Баяр: - За товчхон яръя. Хоёр талын ач холбогдолтой гэж ойлгож байгаа юм. Нэгд бол одоо далай тээвэр Монгол Улсад ямар нэгэн албан нэгж, хэдхэн хүнтэй ажиллаж байгаа нь чамлагдмаар харагдаж болно л доо. Ажиллаж байгаа хүний тоо, төсөвт оруулж байгаа орлого гэдэг ч юм уу. Тэгэхдээ ядаж хий зардал гаргаад хэдэн хүн тэжээгээд байгаа асуудал биш. Ямар ч байсан орлогоороо зарлагаа нөхөх. За бага атугай мөнгө оруулж байгаа гэдгээрээ эдийн засаг талаасаа балансаа барьж байна гэж үзэх юм. 

Тэгэхдээ энэ хэд гурван цаасны асуудал биш л дээ. Монгол Улс бол далайд гарцгүй орон. Бид бол одоо ер нь өөрийнхөө газар зүйн байршлаас болж зовж ч явсан. Одоо нэг жаахан жаргал эдэлж магадгүй нэг ийм цаг ирж байх шиг байна. Гэхдээ далайд гарцгүй гэдэг энэ байдал маань хэзээ ч өөрчлөгдөхгүй. Тийм учраас одоо энэ далайн тээвэр. Далайн тээврээр дамжуулаад энэ их далайн ашиг шимээс хүртэх боломж бололцоо бидэнд цаашдаа нээгдэнэ. Тийм учраас би урьд өмнө ч байхдаа асуудлыг ерөнхийдөө манайд хэр ашигтай юм болдоо гэдэг нүдээр хардаг байсан. Одоо бодоход энэ өнөөдөр хэрэг болохоосоо илүү маргааш нөгөөдөр хэрэг болох юм болов уу даа гэж ингэж санагддаг. Тэгэх тусмаа бид уул уурхайгаа хөгжүүлж, энийгээ зөвхөн хоёр хөрш рүүгээ биш гурав дахь улс орон руу тээвэрлэх асуудал, энэ бол далайн тээвэр л байж таараа. Үлэмж хэмжээний том ачаа учраас. Тийм учраас энэ дээрээ ядаж олон улсын тэр дүрэм журам ямар байдаг юм, далай тээвэр эрхлэхэд логистик бөгөөд зохион байгуулалт технологийн олон асуудал байдаг байх. Энэ дээр суралцаж байгаа туршлага, олж авч байгаа цөөхөн ч атугай нэг бүрэлдэхүүнтэй байх нь ач холбогдолтой асуудал гэж би хувьдаа бодож байгаа юм. Тийм учраас энийг мөнгө талаас нь биш ирээдүй талаас нь харж хийх нь зүйтэй болов уу гэж. 

Хоёр дахь асуудал. Өнөөдөр шийдэх гэж байгаа асуудал бол энэ хэдэн конвенцид нэгдэх асуудал байна л даа. Монгол Улс бол миний л ойлголтоор, их бүдүүн баарагаар хэлэх юм бол манай ашиг сонирхол зөрчигдөөгүй бүх конвенцид нэгдэж байх ёстой юм болов уу даа гэж би хувьдаа боддог юм. Яагаад гэвэл энэ дэлхий нийтийн жишиг гэдэг юм уу, дэлхий нийтийн дүрэм журамд бид нэгдэн орсноор манай дотоодын эрх зүйн зохицуулалт ч гэсэн улам боловсронгуй болох, нарийсах энэ чиглэл рүүгээ явдаг учраас дэлхий нийт аль хөлөөрөө хаашаа алхаж байна тэрэнтэй нь хөл нийлүүлэн алхаж байх ёстой гэсэн нэг том процесст орсноороо Монгол Улс одоо бас илүү боловсорч олон улсын харилцаанд эрх тэгш субъектын хувьд оролцох бололцоо нээгдэж байгаа юм болов уу гэж боддог. Энэ бол хоёр. 

Гурав дахь асуудал. Тэнд байгуулсан нэгжтэй холбоотой янз янзын яриа хөөрөө байдаг. Тэгэхээр энийг бол бас яам анхаарч журамлаж авах тал дээр нь сүүлийн хэдэн жилд бас овоо ахиц гарчээ гэж хувьдаа бодогддог. Янз янзын юм, болох болохгүй мэдээллүүд ирээд байдаг нь ирээд байдаг. Хэдэн жилийн өмнөөс л бас Их Хурал, Засгийн газар дээр энийг хэлэлцэж л байсан. Энэ дээрээ манай яамны нөхөд маань илүү анхаарч ажиллана биз дээ. Тэгээд би өнөөдрийн энэ асуудлыг зөв зүйтэй асуудал байна гэдэг үүднээс нь дэмжиж байна. 

Я.Батсуурь: - Хэлэлцэж байгаа асуудалтай холбогдуулж гишүүд санал, дүгнэлт хэлж дууслаа. Санал хураалт явуулна. 

Саналын томъёолол уншъя. Хөлөг онгоцны шатахууны савны бохирдлоос учирсан хохирлын төлөө хүлээх иргэний хариуцлагын тухай 2001 оны конвенци, Хөлөг онгоцны гадаргууг хамгаалах системд хортой бодис ашиглахыг хянах тухай 2001 оны конвенци, Хөлөг онгоцны тэнцвэржүүлэгч ус болон үлдэгдэл тунадасны хяналт ба менежментийн тухай 2004 оны конвенци, Далайн хиймэл дагуулын олон улсын байгууллагын 1976 оны конвенци болон түүнд нэмэлт, өөрчлөлт оруулсан 1981 оны протокол, далайн нэхэмжлэлийн хариуцлагыг хязгаарлах тухай 1976 оны конвенци болон түүнд нэмэлт, өөрчлөлт оруулсан 1996 оны протоколд тус тус нэгдэн орох тухай хуулийн төслийг чуулганы нэгдсэн хуралдаанаар соёрхон батлах нь зүйтэй гэсэн томъёоллоор санал хураалт явуулъя. 

10-аас 10. Санал дэмжигдлээ. 


Соёрхон батлах тухай хуулийн төслийг хэлэлцсэн талаархи Байнгын хорооны санал, дүгнэлтийг Улсын Их Хурлын нэгдсэн чуулганд оруулна. Санал дүгнэлтийг уншиж танилцуулах гишүүн. Х.Наранхүү гишүүн танилцуулах уу? Х.Наранхүү гишүүн танилцуулъя. 

Гурав дахь асуудлыг хэлэлцэж дууслаа. Ажлын хэсгийнхэнд баярлалаа. 
Дөрөв. Бүгд Найрамдах Хятад Ард Улсын Засгийн газраас Монгол Улсын Засгийн газарт олгох 500.0 сая ам.долларын экспортын зээлийг ашиглах тухай Монгол Улсын Сангийн яам, Бүгд Найрамдах Хятад Ард Улсын Экспорт, импорт банкны хооронд байгуулах ерөнхий хэлэлцээрийн төсөл (зөвшилцөх)

За бусад асуудлын хүрээнд БНХАУ-ын Засгийн газраас Монгол Улсын Засгийн газарт олгох 500.0 сая ам.долларын экспортын зээлийг ашиглах тухай Монгол Улсын Сангийн яам, БНХАУ-ын Экспорт, импортын банкны хооронд байгуулах ерөнхий хэлэлцээрийн төсөл, зөвшилцөх асуудал байгаа. Ажлын хэсгийнхнийг танхимд уръя. Манай гишүүд тэвчээртэй суугаарай. Сүүлчийн асуудал. Одоо тэгээд. 

Ажлын хэсгийнхнийг дуудаарай. 


Танилцуулгаа явуулж байя. Унших хүн байна уу? Энэ чухлаа. Ерөнхий сайдын айлчлалтай холбоотой. Ирэх долоо хоногт болох. Ажлын хэсгийг танилцуулъя. Х.Баттулга сайд. Ё.Отгонбаяр сайд, Т.Бадамжунай Хүнс, хөдөө аж ахуйн сайд. С.Ламбаа Эрүүл мэндийн сайд. Ирж байна уу. Ж.Бат-Эрдэнэ Зам тээвэр, барилга, хот байгуулалтын яамны Төрийн нарийн бичгийн дарга. Б.Хүрэнбаатар Сангийн яамны Зээл тусламжийн бодлогын хамтын ажиллагааны газрын дарга. Т.Доржханд Сангийн яамны Зээл тусламжийн бодлого, хамтын ажиллагааны газрын орлогч дарга. Н.Отгонбаяр Сангийн яамны Зээл тусламжийн бодлого, хамтын ажиллагааны газрын мэргэжилтэн. Н.Од Нийслэлийн авто замын газрын дарга. Н.Даваасүрэн Нийслэлийн төлөвлөлт, судалгааны хэлтсийн дарга. Н.Ганхуяг Хүнс, хөдөө аж ахуй, хөнгөн үйлдвэрийн яамны мал аж ахуйн бодлогын хэрэгжилтийн зохицуулах газрын дарга. Н.Энх-Амгалан Хүнс, хөдөө аж ахуй, хөнгөн үйлдвэрийн яамны Хүнсний үйлдвэр, худалдаа үйлчилгээний бодлогын хэрэгжилтийг зохицуулах газрын дарга. Н.Энхболд Эрүүл мэндийн яамны эмнэлгийн тусламжийн бодлогын хэрэгжилтийн зохицуулах газрын дарга. Н.Цолмон Боловсрол, соёл, шинжлэх ухааны яамны Хяналт, шинжилгээ, үйлчилгээний газрын дарга. 

За ерөнхий төслийн танилцуулгыг Х.Баттулга сайд хийнэ. 
Х.Баттулга: - Байнгын хорооны эрхэм гишүүд ээ, 

БНХАУ-ын Төрийн зөвлөлийн ерөнхий сайд Вэнь Зябао 2010 оны 6 дугаар сарын эхээр Монгол Улсад айлчлал хийх үеэрээ Монгол Улсын Засгийн газарт БНХАУ-ын Засгийн газраас 500.0 сая америк долларын хөнгөлөлттэй зээлийг олгох боломжтой гэж мэдэгдсэн билээ. 

Сангийнх яам БНХАУ-ын Экспорт, импорт банкны хооронд энэхүү зээлийн нөхцөлийн талаар ажлын түвшинд уулзалт хийсний үр дүнд тус банкны зүгээс доорхи нөхцөлтэйгээр ерөнхий хэлэлцээрийн төслийг 2011 оны 5 дугаар сарын 31-ний өдөр ирүүлсэн. 

Засгийн газрын хуралдаанаар мөн өдөр хэлэлцүүлж, Улсын Их Хурлын Байнгын хороотой зөвшилцөхөөр шийдвэрлэсэн юм. Энэхүү ерөнхий хэлэлцээр нь өмнөх 300.0 сая америк долларын хүрээнд байгуулсан ерөнхий хэлэлцээртэй агуулгын хувьд ижил төстэй болно. Засгийн хуралдаанаас хойш ерөнхий хэлэлцээрт тусгагдсан зарим асуудлаар дахин санал солилцож Хятадын талтай эцэслэн тохиролцох ажлыг хийж байна. Үүний үр дүн хэрэгжүүлэх төслүүдийг 100.0 хувь зээлийн хөрөнгөөр санхүүжүүлэх, менежментийн болон хөрөнгө нөөцлөн баталгаажуулсны хураамж, гаалийн болон нэмүү өртгийн албан татвараас чөлөөлөхөөр ерөнхий хэлэлцээрт төсөлд тусгагдаад байна. 
500.0 сая америк долларын зээл нь 20 жилийн хугацаатай, үндсэн төлбөрөөс 7 жилийн хугацаанд чөлөөлөгдөх бөгөөд жилийн 2.0 хувийн хүүтэй байх юм. Ерөнхий хэлэлцээрийн хүрээнд авах 500.0 сая америк долларын хөрөнгөөр Монгол Улсын Засгийн газрын 2008, 2012 оны үйл ажиллагааны хөтөлбөрт тусгагдсан томоохон зорилтуудыг шийдвэрлэхээр дараахь төслүүдийг БНХАУ-ын талд танилцуулахаар Засгийн газраас санал оруулж байгаа болно. Үүнд:
Нэг. Хүнс, хөдөө аж ахуйн төсөл, мах боловсруулах үйлдвэр, хуурай сүү боловсруулах, гурилын үйлдвэр, үр тарианы элеватор байгуулах, бага оврын трактор худалдан авах.

Хоёр. Шинэ зууны боловсрол, цахим эрүүл мэнд төсөл. 
Гурав. Замын олон түвшний огтлолцол төсөл. Баруун дөрвөн зам, Баянбүрд, Саппорогийн аюулгүйн тойрог. 
Дөрөв. Авто замын уулзвар, төмөр зам дээгүүр гүүрэн гарц төсөл, Сонсголон, Замын цагдаагийн газрын баруун өмнөх уулзвар, Яармагт шинэ гүүр барих, хуучин гүүрийг засварлах гэх мэт.
БНХАУ-ын Засгийн газраас Монгол Улсын Засгийн газарт олгох 500.0 сая америк долларын экспортын зээлийг ашиглах тухай Монгол Улсын Сангийн яам, Хятадын Экспорт, импорт банкны хооронд байгуулах ерөнхий хэлэлцээрийн талаар Улсын Их Хурлын холбогдох Байнгын хороотой зөвшилцсөний дараа Монгол Улсын Ерөнхий сайдын БНХАУ-д хийх албан ёсны айлчлалын үеэр энэ оны 6 дугаар сарын дундуур гарын үсэг зурахаар төлөвлөж байна. 

Хэлэлцэн шийдвэрлэж өгнө үү.

Анхаарал тавьсанд баярлалаа. 
Я.Батсуурь: - Х.Баттулга сайдад баярлалаа. Байнгын хороодоос, бусад Байнгын хороодоор хэлэлцсэн санал, дүгнэлтийг танилцуулъя. О.Чулуунбат гишүүн Төсвийн байнгын хорооноос ирүүлсэн санал, дүгнэлтийг танилцуулна. 
О.Чулуунбат: - Баярлалаа. Өчигдөр Төсвийн байнгын хороогоор энэ асуудал хэлэлцэгдсэн. Ерөнхийдөө гишүүд дэмжсэн байгаа. Ганцхан Б.Чойжилсүрэн гишүүн нэг асуудал тавьсан. Тэр нь юу вэ гэвэл нөгөө гааль болон нэмүү өртгийн татвар, 5.0 хувийн татвараас чөлөөлөх асуудал Хятадын талтай тохирсон байсан. Тэрийгээ буцчихаачээ гэсэн ийм л санал байсандаа. Бусад нь бүрнээр дэмжигдсэн байгаа. 
Я.Батсуурь: - Эдийн засгийн байнгын хорооноос ирүүлсэн санал, дүгнэлтийг танилцуулъя. 

БНХАУ-ын Засгийн газраас Монгол Улсын Засгийн газарт олгох 500.0 сая ам.долларын экспортын зээлийг ашиглах тухай Монгол Улсын Засгийн газар, Сангийн яам Хятадын Экспорт, импорт банкны хооронд байгуулах ерөнхий хэлэлцээрийн төслийг зөвшилцөх тухай асуудлаар Эдийн засгийн байнгын хорооноос гаргасан санал, дүгнэлт. 

БНХАУ-ын Засгийн газраас Монгол Улсын Засгийн газарт олгох 500.0 сая ам.долларын экспортын зээлийг ашиглах тухай Монгол Улсын Сангийн яам, Хятадын Экспорт, импортын банкны хооронд байгуулах ерөнхий хэлэлцээрийн төслийг зөвшилцөх тухай асуудлаар Эдийн засгийн байнгын хорооны 2011 оны 6 дугаар сарын 7-ны өдрийн хуралдаанаараа хэлэлцээд уг хэлэлцээрийн төслийг дэмжсэн санал, дүгнэлтийг Аюулгүй байдал, гадаад бодлогын байнгын хороонд хүргүүлэх нь зүйтэй гэж хуралдаанд оролцсон гишүүдийн олонхийн саналаар шийдвэрлэлээ. 

Хэлэлцээрийн төслийг Байнгын хороогоор хэлэлцэх явцад Улсын Их Хурлын гишүүн Р.Буд зөвлөх үйлчилгээ болон туслан гүйцэтгэгчийг Монголын талаас байлгах, зураг төсвийг хамтарч хийх асуудлыг хэлэлцээрт тусгах, Улсын Их Хурлын гишүүн Д.Тэрбишдагва зээлийг хүнсний салбараас бусад салбарт авах, Р.Раш Байнгын хороогоор хэлэлцэх үед гарсан саналуудыг хэлэлцээрт тусгаж байх гэсэн саналуудыг гаргасныг уламжилъя. Түүнчлэн хэлэлцээрийн төслийн талаар төсөл санаачлагчаас асуулт асуух үеэр Улсын Их Хурлын гишүүн Я.Батсуурь зээл авах асуудлыг бүрэн дэмжиж байна. 
Миний хэлснийг тэр чигээр нь бичсэн байх юм. Учиргүй урт юм. Би ингэж хэлсэн юм. Энэ зээлийг авах асуудлыг би дэмжиж байгаа юм. Гол санаа нь болохоор зэрэг ийм жижиг сажиг эрээвэр хураавар эргэж нөхөж төлөгдөхгүй ашиггүй салбаруудад одоо авах нь буруу. Үүнийг бол бид одоо өөрсдийнхөө дотоодын хөрөнгө оруулалтаар төсвийн хөрөнгөөр дотооддоо шийдчих боломжтой асуудлууд байна. Энэ зээлийг бид нэгэнт эргэж төлөх ёстой, үүрэгтэй учраас аль болох ашигтай экспортод чиглэсэн тийм буцааж төлөх ийм боломжтойгоор тийм салбаруудад ашиглах нь зүйтэй гэж үзсэн юм. Тухайлбал Шивээ-Овоогийн байдаг юм уу, хэд хэдэн том цахилгаан станц бариад орон нутгийнхаа жаахан хэрэгцээг, дотоодынхоо хэрэгцээг хангаад ихэнхийг нь цахилгааныг өмнөд хөрш рүү экспортлох маягаар бүтээгдэхүүнээ төлөх. Хятадын тал тэрийг хүлээж авах, худалдаж авах ийм харилцан үүрэг хүлээсэн маягаар том том төслүүдэд, цөөн төслүүдэд ашиглавал энэ илүү үр дүнтэй гэсэн саналыг би хэлсэн юм. 
За Байнгын хорооны санал ийм л юм байна. 

За хэлэлцээрийн төсөл болоод танилцуулгатай холбогдуулж гишүүд асуулт асуух гишүүд нэрсээ өгнө үү. За бичээд аваарай. Х.Наранхүү, Э.Мөнх-Очир гишүүн, С.Оюун гишүүн, Н.Ганбямба гишүүн. За миний бие.
Х.Наранхүү гишүүн асуултаа асууя. 

Х.Наранхүү: - Энэ Хятадтай холбоотой зээлийг ер нь зарчмын хувьд нэг л асуух гээд байгаа юм. Одоо энэ их олон жил. Эхний зээл нь ч хэрэгжиж чадаагүй. Сайн ойлгогдохгүй байгаа юм аа ерөөсөө. Одоо хоёр ч Засгийн газрын гишүүн байна. Энэ юундаа байна вэ? Угаасаа энэ Хятадын Засгийн газрын зээлийг хэрэгжүүлж чадахгүй. Нэр нүүрээ барж гуйчихаад, зөвшөөрүүлчихээд тэгээд тэрийгээ хэрэгжүүлж чадахгүй. Хамгийн хэрэгтэй үед нь хэрэгжүүлж чадаагүй. Одоо бараг хэрэггүй шахуу болж байгаа юм шиг харагдаад байгаа юм. 
Тэгэхээр одоо энэ манайх өөрсдөө тийм нарийн бодлого байхгүй учраас байн байн тэрийгээ өөрчлөөд л, нэг ийшээ болоод л, нэг тийшээ болоод л, нэг компьютер болоод л, нэг сүлжээ болоод байгаа юм уу? Эсвэл ерөөсөө манай энэ ерөнхий тогтолцоо маань ерөөсөө ийм зээл авч чадахгүй тогтолцоо болчихоод байгаа юм уу? Бидний хүнд суртал, зохион байгуулалт ийм муу байгаа юм уу? Эсвэл одоо Хятадын тал дээр одоо нарийн ширийн бодлого байна гэж үзээд байгаа юм уу? Энийг нэг мөр ойлголттой болгоод өгөөч. Цаашдаа бид нар энэ Хятадын зээлийг ер нь яах ёстой юм бэ? 
Я.Батсуурь: - Сангийн яам асуултад хариулах байх. Тийм ээ. С.Баярцогт сайд ирэх нь үү? Зээлийн бодлого. Т.Доржханд хариулж байх уу? 
Т.Доржханд: - С.Баярцогт сайд ирж байгаа. Сангийн яамны Зээл тусламжийн бодлого, хамтын ажиллагааны газрын орлогч дарга Т.Доржханд хариулъя. Х.Наранхүү гишүүний асуултад хариулъя. 
Тэгэхээр бид 2005 онд өмнөх Ерөнхийлөгчийн айлчлалын үеэр энэ хэлэлцээрт гарын үсэг зурсан байдаг. Түүнээс хойш 5 жилийн хугацаа өнгөрсөн байгаа. Энэ хугацаанд яагаад энэ зээл маань нэлээд их цаг хугацаа алдсан юм бэ гэхээр хоёр үндсэн шалтгаан ярьдаг. Үүнд зээл ашиглагдах хугацаа сунжирсантай холбоотойгоор хоёр үндсэн шалтгаан байдаг гэж бид дүгнэдэг. Үүнд 2008 онд бид Улсын Их Хурлаас шийдвэрээ гаргуулаад Эгийн голын усан цахилгаан станцыг бүхэлд нь 300.0 сая ам.доллараар санхүүжүүлж хэрэгжүүлье гэсэн ийм шийдвэр гаргаад явсан байдаг. Гэтэл тухайн үеийн гантай холбоотойгоор, хуурайшилтай холбоотойгоор...
Х.Наранхүү: - Тэгэхээр би түүхийг нь асуугаагүй шүү дээ. Түүхийг нь ерөнхийдөө мэдэж байгаа. Тэгэхээр би ер нь С.Баярцогт сайдыг л хүлээсэн нь дээр юм болов уу даа, энэ асуултад. Дараачийн хүмүүс нь асууж байвал яасан юм бэ. Энэ түүхэндээ дүгнэлт хийх хэрэгтэй байна шүү дээ. 
Я.Батсуурь: - Э.Мөнх-Очир гишүүн асуултаа тавьж байя. Таны асуултад С.Баярцогт сайдыг ирэхээр хариулт өгүүлье. 

Э.Мөнх-Очир: - Одоо энэ миний ойлгож байгаагаар 4 яамны чиглэлээр авах гээд байна аа даа. Дэд бүтэц, боловсрол, хөдөө аж ахуй, эрүүл мэнд гээд. Энэ яг ямар төслүүд байгаа вэ гэдгийг бас тодорхой хэлж өгөөчээ. 
Тэгээд би түрүүн, өглөө асуусан шүү дээ. Сангийн яамныхан байхгүй байсан. Өмнөх зээлийн асуудлууд ямар ямар зээл байсан, ямар дүнтэй байсан, ямар байдалтай хэрэгжилт нь явж байгаа юм бэ? Яг энэний өмнөх 300-гийн асуудал байсан. Нэлээн гацсан. 3 жил гацсан уу. Тэр юу болсон. Яг ямар шатанд яваа юм бэ гэдгийг мэдэх гэсэн юм. 
Я.Батсуурь: - Ажлын хэсгийнхэн хариулаарай. 

Х.Золжаргал: - Э.Мөнх-Очир гишүүний асуултад хариулъя. Сангийн яамнаас эхлэх үү. 
Б.Хүрэнбаатар: - Э.Мөнх-Очир гишүүний асуултад хариулъя. БНХАУ-аас авах 300.0 сая америк долларын хөрөнгөөр 5 төслийг хэрэгжүүлэхээр ярьж тохирсон байгаа. Улсын Их Хурлаас тогтоол гарсан энэ асуудлаар. Тухайлбал мэдээлэл холбооны нэгдсэн сүлжээний шинэчлэл, баруун бүсийн авто зам, төмөр замын хөдлөх бүрэлдэхүүний паркийг нэмэгдүүлэх, орон сууцны хороолол Улаанбаатарт барих, Замын-Үүдийн дэд бүтцийг сайжруулах ийм 5 төслийг ярьж тохирсон. Энэнээс баруун бүсийн автозам, төмөр замын хөдлөх бүрэлдэхүүн, Замын-Үүдийн дэд бүтцийн төслийн тусгайлсан зээлийн хэлэлцээрийг байгуулаад одоо хэрэгжих шатандаа явж байна. 
Э.Мөнх-Очир: - Дүнгүүдийг нь хэлээрэй. 

Б.Хүрэнбаатар: - Мэдээлэл холбооны сүлжээний төсөл 40.0 сая америк доллар, баруун бүсийн авто зам 50.0 сая, төмөр замын хөдлөх бүрэлдэхүүн 60.0, орон сууцны хороолол 100.0 сая, Замын-Үүдийн дэд бүтцийн төсөл 50.0 гэж байгаа. Америк доллараар. Ирэх долоо хоногт Монгол, Хятадын Засгийн газар хоорондын комиссын хурал болно. Энэ хурлын үеэр орон сууцны хороолол, төмөр замын хөдлөх бүрэлдэхүүний паркийн нэг дэд төсөлд нь гарын үсэг зурахаар Хятадын Эксим банктай тохиролцоод байгаа. 
Э.Мөнх-Очир: - Энэ 500.0-г салбараар нь гэж асуусан шүү дээ. 
Б.Хүрэнбаатар: - Одоогийн 500.0 саяын 200.0 саяд нь хөдөө аж ахуйн чиглэлийн төслүүд байна. 300.0 саяд нь үндсэндээ Улаанбаатар хотын авто замын түгжирлийг бууруулахтай холбогдсон төслүүд байх юм. Мөн эрүүл мэнд, боловсролын төслүүд байж байгаа. 
Э.Мөнх-Очир: - Тэгж болохгүй шүү дээ. Та 200 хөдөө аж ахуй, 300 дэд бүтэц гэх юм бол боловсрол, эрүүл мэндэд ямар мөнгө очих юм. 

Б.Хүрэнбаатар: - Боловсрол, эрүүл мэнд 300 дотор орсон байгаа юм. Нийтдээ 45 сая америк долларын төсөл байгаа юм. 
Э.Мөнх-Очир: - Би хэлээд байна шүү дээ. Тодорхой яг ямар ямар төслүүд байна. Ямар төслүүд гарах гээд байна вэ гэдгийг л би мэдмээр байна шүү дээ. Хөдөө аж ахуйн яаманд 200 гэхгүйгээр. 
Я.Батсуурь: - Сангийн яам тодорхой хариулт өгье. 

Б.Хүрэнбаатар: - Хөдөө аж ахуйн төслүүд дээр нь мах боловсруулах үйлдвэр, хуурай сүү боловсруулах. 200.0 саяас мах боловсруулах үйлдвэрт 112.4 сая америк доллар, сүү боловсруулах үйлдвэрт 27.1 сая америк доллар, гурилын үйлдвэр, үр тарианы агуулахад 20.5 сая, бага оврын тракторт 40.0 саяыг хуваарилсан байгаа. 40.0 сая доллар. Үлдсэн 300.0 саяд 45.0 сая нь шинэ зууны боловсрол, цахим эрүүл мэнд гэдэг төсөл байгаа. 255.0 сая нь энэ Улаанбаатар хотын олон замын түвшний огтлолцол, төмөр замын гарам дээгүүр гарах гүүрэн гарцуудыг барихад зориулагдана. 
Я.Батсуурь: - Н.Ганбямба гишүүн асуултаа асууя. 

Н.Ганбямба: - Би гол нь зөвшилцөж байгаа болохоор зарчмын хувьд зөвшилцөх явц дундаа анхаараачээ гээд. Энэ нэг тал нь арай хатуу нөхцөл тавьсан юм шиг байна. Өөрөөр хэлэх юм бол энэ 500.0 долларын чинь 300 сая доллар нь ажил, үйлчилгээ юм байна шүү дээ. Тэгээд энэ Улаанбаатар хотыг тойрсон зам, гүүр гэхэд л заавал Хятадын компаниуд хийх албагүй. Бид зөвшилцөж байгаа учраас аль болохоор Монголын талд ашигтай байхаар. Зээл авч байгаа талтайгаа зөвшилцөхдөө аль болохоор Монголын талд ашигтай байх нөхцөлийг анхаарна уу гэж хэлэх гээд байгаа юм. 
Өөрөөр хэлэх юм бол юм авахад дандаа Хятадаас авах тийм нөхцөл наана чинь явж байх шиг байна шүү дээ. Тийм учраас яг нарийндаа бүр пад пад тракторыг ч гэсэн Монголдоо хийж угсарсан байгаа шүү дээ. Тэр компьютерийг ч гэсэн угсарсан байгаа шүү дээ. Аль болохоор Монголдоо бас. Ганцхан талын эрх ашгийг биш. Монголын талын эрх ашгийг илүү бодож энэ гэрээгээ соёрхон батлахын өмнө зөвшилцөх явц дундаа анхаарах боломж байна уу л гэж байгаа юм. Өөрөөр хэлэх юм бол энэ ажил үйлчилгээн дотор чинь тэр 300 сая долларын ажил үйлчилгээг зөвхөн Хятадын компаниуд хийх албагүй. 50 хувийг нь Монголчууд яагаад хийж болдоггүй юм бэ? Зээлээд авч байгаа юм. Ер нь Монгол зээлж л байгаа бол бид эргээд төлөх юм чинь 100 хувь ч монголчууд хийхийг үгүйсгэх аргагүй шүү дээ. Тийм учраас нэг талын эрх ашиг хэтэрхий давамгайлсан ийм зөвшилцлийг битгий хийгээрэй гэж. 
Хоёрдугаарт нь, энэ оруулж ирэх юмнууд дотроо ч гэсэндээ. Одоо энэ цахим эрүүл мэнд, шинэ зууны боловсрол гээд төслүүдийг хэрэгжүүлэх гэж байна. Энэтэй холбогдуулаад ч гэсэн Монголын тал өөртөө ашигтай тийм л хувилбарыг барих нь зүйтэй шүү гэдгийг зөвшилцлийн явцад зориуд хэлж байгаа юм. Тэгээд бид соёрхон батлахаараа дахиад энэ асуудлаараа уулзана шүү дээ. 
Я.Батсуурь: - Сангийн яам.

Т.Доржханд: - Н.Ганбямба гишүүний саналыг бид хүлээж авч байгаа. Тэгээд энэ зээлийн ерөнхий гэрээний 5.2 дугаар заалт дээр төслийн гэрээнд Хятадын талын хувь хэмжээ ямар ч нөхцөлд гэрээний үнийн 50-иас доошгүй хувь байна гэсэн ийм ерөнхий заалт бол байгаа. Энэ заалт нь ямар учиртай юм бэ гэхээр Хятадын талаас нийлүүлэгдэж байгаа, төслийн хүрээнд нийлүүлэгдэж байгаа бараа, ажил, үйлчилгээний дор хаяж 50 хувь нь Хятадын тал байна. Бусад 50 хувь нь болохоор Монголын Засгийн газар болон бусад гуравдагч орны Засгийн газраас нийлүүлэгдэж болно гэсэн ийм нөхцөл байгаа. 
Тэгээд ер нь бол бусад улсын эксим банкнаас авдаг зээл нь тухайн улсын экспортыг дэмждэг ийм нөхцөлтэй зээлүүд байдаг. Энэ гэрээний хувьд бид өмнөх гэрээн дээрээ бас дүгнэлт хийгээд нэлээд их тийм уян хатан нөхцөлийг шингээсэн гэж ойлгож байгаа. Тэгээд яг энэ чиглэлээр бид гэрээнийхээ ерөнхий хэлэлцээрийг байгуулахдаа анхаарч ажиллана. 
Ж.Бат-Эрдэнэ: - Би тэр гол нь юун дээр тодруулах гэсэн юм. Нөгөө Хятадын талын гүйцэтгэгч гүйцэтгэнэ гэсэн шүү дээ. Энэ дээр бол бас техник, технологи талаасаа нэлээн хүндрэлтэй. Тийм болохоор түрүүний Байнгын хороонууд дээр ч бас нэлээн гарч байсан. Гүйцэтгэгч нь бол Монгол талаасаа байхгүй яасан юм бэ гэсэн. Тэгэхээр анхнаасаа бол хэлэлцээрт тусгагдсан. 
Хоёрдугаарт, угаасаа техник, технологи талаасаа Хятадын талаар хийлгэхээс өөр гарц харагдахгүй байгаа юм. Бид бол гүүрэн дээр Монголын технологи харьцангуй тийм чанартай байж чадахгүй байгаа шүү дээ. Одоо бид нар хоёр гурван гүүр хийх гээд хоёр гурван жил ноцолдоод л, тэгээд хийсэн гүүрүүд маань даацаа яахгүй буцаад л, чанарын хэмжээнд хяналтаа тавьж хийлгэж бас чадахгүй л байгаа юм. 
Я.Батсуурь: - С.Оюун гишүүн асуултаа асууя. 

С.Оюун: - Би нэг ийм зарчмын асуулт байна. Одоо Монгол Улсын авсан нийт зээл хэд хүрч байгаа билээ. Тэгээд зэрэгцээд урд хөршөөс авсан зээлийн хэмжээ хэд вэ? Нөгөө 300.0 сая чинь аль 2003 онд Ху Жинтао даргыг ирэхэд амлаад явсаар байгаад одоо л дөнгөж хэрэгжиж эхлэх гэж байгаа шүү дээ, миний ойлгосноор. Тэр 300 байгаа. Мэдээж өөр зээлүүд байгаа байх л даа. 
Тэгэхээр одоогийн 500.0 дээр 300.0-г нэмээд, бусад зээлүүдийг нэмээд нийлээд Хятад улсаас авч байгаа зээлийн хэмжээ нийтдээ хэд болох вэ? Монгол Улсын авсан нийт зээлтэй харьцуулбал хэдэн хувийг эзлэх вэ? Энэ чинь нөгөө нэг бас үзэл баримтлалууд сая өвөл батлаад байсан. Тэр дээр аль нэг улсаас хэт хараат байхаас зайлсхийнэ гэсэн нэг юм бас тавьсан ухаантай шүү дээ. Тэгэхээр тэр тоог хэлж өгөхгүй юу. 
Хоёрдугаарт, Я.Батсуурь даргын хэлээд байгаатай би санал нийлээд байна л даа. Яг ямар зорилгоор авах вэ гэдэг саналыг Засгийн газар өнөөдөр оруулж ирээд л яаруу сандруу, ирэх долоо хоногт Ерөнхий сайд явах гэж байгаа юм гээд ингээд хүчээр тулгах биш, зарчмын хувьд авахыг нь ингээд зөвшөөрөөд, тэгэхдээ яг ямар ямар зориулалтаар авах вэ гэдгийг нэлээн сайн хэлэлцмээр байгаа байхгүй юу. Тийм боломж байгаа юу? Ерөнхий сайд ерөнхий хэлэлцээрт нь гарын үсэг зурсан ч гэсэн зориулалтыг нь өөрчлөх боломж дараа нь Их Хуралд байгаа юм уу, одоо ингээд л өнөөдөр зөвшилцөө л бол дуусаа юу? 
Нэг том юманд. Одоо жишээлбэл гэр хорооллыг орон сууцжуулах ч байдаг юм уу, нэг ингээд том юманд зарцуулах юм бол арай үр ашигтай, арай хурдан явах байх л даа. 

2003 оны 300.0 саяыг чинь ярьсаар байгаад л, өөрчлөөд л, дахиж өөрчлөөд л тэгээд одоо энэ чинь хэдэн жил болж байна. Долоо найман жил болж байна шүү дээ. Энэ яриад байгаа 500.0-гаа ахиад, одоо 8 жилийн дараа эхлэх гэж байна. Тийм ээ. Хэрэгжүүлж дуусаад бас 10 жил болох байх л даа. Одоо энэ чинь бас тэгээд 10 жил хавьцаа явах юм уу, яах юм. Тэгээд заавал эксим банкнаас авч байгаа учраас Хятадын бараа, бүтээгдэхүүнийг авна гэсэн ийм үүрэг хүлээж байгаа юу? Ийм асуултууд байна. 
Б.Хүрэнбаатар: - Би С.Оюун гишүүний асуултад хариулъя. 1991 оноос өнөөг хүртэл Монгол Улс 2.0 тэрбум долларын зээлийг авч ашигласан байгаа. Энэ 2.0 тэрбум доллар дотор Хятадын 300.0 сая, одоо энэ ярьж байгаа 500.0 бол ороогүй байгаа. Өмнө нь 1949 оноос Хятадаас Швейцарь франкийн, шилжих рублын, юаны зээл авч байсан. Энэ нь ойролцоогоор 48.0 сая орчим долларын зээл. Өмнөх зээл байгаа. 
С.Оюун: - Одоо ингээд нийт авсан зээлтэй, 2.0 тэрбум дээрээ 300.0, 500.0-г нэмэхээр за 3.0 тэрбум боллоо гэж бодъё л доо. Бусад зээлүүдээ бас нэмээд. Тэгэхээр тэрэнд эзлэх хувь нь 3.0 тэрбумын жишээлбэл 1.0 тэрбум нь Хятадын зээл гуравны нэг нь байна гэж ойлгож болох уу, одоо авсны дараа. 
Б.Хүрэнбаатар: - Арай гуравны нэгээс бага. Дөрөвний нэг орчим нь Хятадын зээл болох юм. Аваад ашиглачихсан 2.0 тэрбум байгаа. 

С.Оюун: - Цаашдаа энэ чинь 20 жилийн дотор төлнө шүү дээ. Тэгэхээр 20 жилийн дотор хэдэн тэрбум долларын зээл ер нь авах төлөвлөгөөтэй байгаа юм. Тэрнээс нь 300.0 дээр нэмэх нь 500.0, 300, 500-гаас өөр зээл өнгөрсөн 20 жилд байгаа юу? 
Б.Хүрэнбаатар: - Хятадаас уу? 

С.Оюун: - Тийм. 

Б.Хүрэнбаатар: - Хятадаас өнгөрсөн 20 жилд байхгүй. Тэрнээс өмнөх үеийн зээлийн үлдэгдэл байдаг. 
С.Оюун: - 300 дээр нэмэх нь 500 юм байна шүү дээ гол нь тийм ээ. Тэгэхээр чинь одоо энэ 800 чинь цаашдаа авах зээлдээ ч гэдэг юм уу, одоо тэр 20 жилийн дараа бид нар төлөх ёстой байна шүү дээ. Хэдэн хувийг эзлэх вэ? Дөрөвний нэг та бодож байгаа юм уу? Эсвэл тэрнээс бага юм уу? 
Т.Доржханд: - Энэ дээр тодруулга хийе. Тэгэхээр бид бол цаашдаа нөгөө Монгол Улсын зээл тусламжийн тухай хуульд, төсвийн тухай хуульд өөрчлөлт хийсэнтэйгээр холбоотойгоор Монгол Улсын Засгийн газар зөвхөн хөнгөлөлттэй нөхцөлд биш арилжааны нөхцөлтэй зээл авах эрх нь нээгдсэн байгаа. 
Мөн үүсээд байгаа энэ томоохон дэд бүтцийн төслүүдийг санхүүжүүлэхэд бас гадаад эх үүсвэрийг ашиглана гэсэн ийм тооцоо байгаа. Тэр агуулгаар бидний ирэх 5-аас 10 жилд авах зээлийн хэмжээ бол өмнөх жилүүдээс харьцангуй өндөр байна. Дунджаар яах вэ дотоодын нийт бүтээгдэхүүний бид төсвийн тогтворжуулалтын хууль дээр ирэх 3-аас 4 жилд дунджаар 40.0 хувьтай тэнцэх хэмжээний зээлийг бид нар авна гэсэн ийм хязгаарыг суулгаж өгсөн байгаа. 
С.Баярцогт: - Өртэй холбоотой асуудлаар өчигдөр Эдийн засгийн байнгын хороон дээр бид нар гишүүдэд бас нэмэлт материал тараасан байгаа. Одоогийн байдлаар манай өр бол 2.2 их наяд байгаа. Тэгээд энэ маань бол дотоодын нийт бүтээгдэхүүний нэрлэсэн үнэ цэнээр бол 20.0 хувь байгаа. Тэгээд төсвийн тогтвортой байдлын хуулиар бид 2011 ондоо 50.0, 2012 ондоо 60.0, 2013 оноос эхлээд 40.0-өөр явахаар. Тэгээд энэ маань нөгөө сэрэмжлэх хувьдаа хүрч байгаа. Одоогийн байдлаар Монгол Улс бүх үзүүлэлтээрээ өрийн дарамтгүй, өрийн дарамт харьцангуй багатай гэсэн тэр категорид багтаж байгаа. Энэтэйгээ холбогдуулаад хэлэхэд энэ жилийн хувьд бид нар хэдийг авч болох вэ гэхээр 1.9 их наядтай тэнцүүг бол авч болно. 2011 онд. 
С.Оюун: - С.Баярцогт сайд аа, миний асуусан асуулт бол авах зээлд Хятадын зээлийн эзлэх хэмжээ хэд харьцаа байх юм бэ гэсэн тийм асуулт байсан байхгүй юу. 

С.Баярцогт: - Одоогийн байдлаар бидний одоо энэ 300 дээр 500-г нэмж аваад 800 боллоо гэж үзэх юм бол бидний авах гэж байгаа зээл бол нийт зээлийн, Монголын авч болох нийт зээлийн хэмжээний долооны нэг, наймны нэг. Авсан байгаа зээлийн хувьд одоо нэмэгдэхэд энэ чинь 2.2 дээр 5, 2.5. 2.5 гэдэг чинь бол, 300 нэмнэ. Тэгэх юм бол 300-гийн 800 гэдэг бол хэд болж байна. Тавны нэг. 
С.Оюун: - Ерөнхийдөө ойлголоо. Нөгөө миний түрүүн асуусан зорилгыг нь өөрчлөх боломж байгаа юм уу? Одоо ингээд өнөөдөр хэлэлцсэн болоод л тэгээд зорилгыг нь өөрчлөх боломжгүй болчих юм уу? Зөвхөн Улаанбаатар хотын гэр хорооллыг орон сууцжуулах ч юм уу нэг том юманд зарцуулчихвал арай үр дүнтэй байх юм биш үү гэж. 
С.Баярцогт: - Өчигдөр бас Эдийн засгийн байнгын хороо, Төсвийн байнгын хороон дээр ийм асуултууд гарсан. Одоо манай Байнгын хороон дарга Я.Батсуурь гишүүн бол ер нь энэ зээлүүд нь бол дандаа материал үйлдвэрлэдэг зээл рүү оруулаад, тэрүүгээр нь өөрөөр нь төлүүлэх ёстой гэдэг ийм зарчмыг барьж байсан юм. Тэгээд нийт авч байгаа зээлийн хувьд бол энэ ерөнхий хэлэлцээр учраас салбаруудыг нь зааж байгаа юм. Дараагаар нь энэ зээл болгон дээр тусгайлсан хэлэлцээр байгуулдаг. Ингэж явж байгаа. Өмнөх 300 дээр бид ерөнхий хэлэлцээрээ баталчихаад тэрийгээ 5 хэсэг хуваагаад 5 тусдаа болгон дээр нь зээлийн хэлэлцээр. Энэ дээр ч гэсэн тэгнэ. Энэ дээр бол үндсэндээ 3 салбарт авч байгаа. Нэг нь хөдөө аж ахуйн салбарт, хоёр дахь нь боловсрол, эрүүл мэндийн салбарт, гурав дахь нь бол үндсэндээ дэд бүтэц гээд зам дээр авч байгаа. 
Яг энэ өөрийн чинь тавиад байгаа асуудлыг Засгийн газар дээр нэлээн их ярьсан. Тэгээд яриад ерөөсөө оюутны хотхонд бүтнээр нь өгөх үү, эсвэл Улаанбаатар хотын барилгажуулалтад бүтнээр нь өгөх үү, эсвэл Улаанбаатарын замд бүтнээр нь өгөх үү гэж ингэж ярьж ярьж байгаад 2008 оны Засгийн газрын мөрийн хөтөлбөр, 2008-2012 онд тавигдсан хөтөлбөрийн зорилт дотроос юу орхигдоод байна вэ гэдгийг ингээд шүүсэн байхгүй. Тэгээд шүүхэд бол хөдөө аж ахуй дээр хөрөнгө оруулалт тал нь орхигдчихоод байна. Эргэлтийн хөрөнгө талдаа бид зөндөө ажил хийчихлээ. Яагаад гэвэл уул уурхайн баялаг бий болох тусам бид юугаа дэмжих ёстой вэ гэхээр уламжлалт эдийн засгийн салбарууд, экспортод гаргах бололцоотой хэсгийг дэмжье гэдэг. Тэгээд ийм үүднээс нийт 500-гийн 200-г нь хөдөө аж ахуйн салбар луугаа зарцуулъя гээд. Тэгээд үндсэн 300-г нь бол Улаанбаатар хотын яг шийдэгдэх том асуудал. Тэгээд ярьж байгаад нөгөө 800.0 тэрбумын бонд хөгжлийн банк дээр гаргаад, 300 орчмыг нь бол барилгажуулалтад, аймаг хоорондын зам дээр бас 250 орчмыг нь ингээд тавьчихсан байгаа учраас Улаанбаатар хотод илүү дутагдаж байгаа нь юу байна вэ гэхээр яг энэ дотор замын асуудлууд. Тэгэхдээ зам нь биш нөгөө нэвтрэх чадлаа нэмэгдүүлэх үүднээс давхар зам, Улаанбаатар хот дотор байгаа гүүр, төмөр замаа давах. Яагаад гэвэл тэр 800-гийн жагсаалт дотор Улаанбаатар хотын гол гол хэд хэдэн зам орсон байгаа. Богд уулын хойд талын зам гээд том замууд. Тэгээд ингэж яриад шүүлт хийгээд бүх яамдуудаас авсан санал дээрээ үндэслэж байгаад энэ асуудал орж ирж байгаа. 
Энэ боловсрол, эрүүл мэндийн төсөл яагаад ингээд илүү хүчтэй ороод ирсэн бэ, энэ 45.0 саятай төсөл ороод ирсэн бэ гэхээр бид нар нөгөө өмнөх 300 дээр 40-ийгөө эг хэсэг хэрэгжүүлэх бололцоогүй боллоо, хойшлуулъя гэж ярьсан шүү дээ. Тэгээд бид зөвшилцөхийн тулд энэ 40-ийг хэрвээ соливол ямар төсөл хэрэгжүүлэх вэ гэдгээ бас өмнө нь гурван Байнгын хороогоор зөвшилцсөн байхгүй юу. Тэр дээр ярьж байхад энэ жижиг оврын трактор, тэгээд боловсрол, эрүүл мэндийн төслийг дэмжсэн ерөнхийдөө гурван Байнгын хороогоор. Тэгээд Хятадынхаа талтай хэлэлцээр хийгээчээ гэсэн. Тэгээд явцын дунд юу болсон бэ гэхээр яг тэр гэрээнийхээ дагуу нэг талынхаа саналаар хүчингүй болгох ямар ч бололцоогүй байгаа байхгүй юу. Нэгдүгээрт ингэж байгаа юм. 
Хоёрдугаарт, энэ төслүүдийг 500 руугаа шилжүүлсэн нөхцөлд бол болно. 40-тэйгээ холбоотой юм аа яаж хийсэн бэ гэхээр Үндэсний аюулгүй байдлын зөвлөлөөр хоёр удаа хэлэлцээд яг тэр Үндэсний аюулгүй байдлын үзэл баримтлалтай харшилж байгаа хэсгүүдийг нь бүгдийг нь болиод зөвхөн одоо аюулгүй байдалд нөлөөлөхгүй хэсгийг нь бүхэл хөрөнгөөр нь худалдаж авъя гэдэг ийм шийдвэр гаргасан учраас ингээд 300 ч яваад, 500 ч энэ хөтөлбөр нь бий болж байгаа юм. Яг одоо эдийн засаг, улс төрийн нөхцөл байдалдаа тааруулаад хийж байгаа ийм л зүйл болж байгаа юм. 
С.Оюун: - Заавал Хятадын бараа, бүтээгдэхүүнийг авах тийм үүрэг хүлээж байгаа юу? Жишээлбэл, Хятад компьютер авна, Хятад трактор авна ч гэдэг юм уу, тийм үүрэг хүлээж байгаа юу? 

С.Баярцогт: - Энэ гэрээний 5.3-т, ер нь бол эксим банкны, аль ч улсын эксим банкны зээл бол бодлогынхоо хувьд тухайн орны экспортыг дэмжих зориулалттай байдаг. Тэгээд энэ гэрээний 5.3-т Хятадын тал юугаа баталгаажуулж байгаа вэ гэхээр дор хаяж 50.0 хувь нь манай контент байна шүү гэдгийг баталгаажуулж байгаа юм. Магадгүй 100.0 хувь ч байж болно. Тэгэхдээ минимум 50.0 хувиар эд нар өөрсдөө гэрээн дотроо баталгаажуулсан байгаа, 5.3-аар. Баярлалаа. 
Э.Мөнх-Очир: - Яах вэ гэрээн дотроо өөрчлөлт ороход, яах вэ нөгөө ангиллаараа өөрчлөхөөр хэцүү л юм байна л даа. Гэхдээ тодотгож өөрчлөлт орж болох нь уу? Одоо энэ 20 мянган ширхэг трактор билүү. Хэд байгаа билээ. 
Х.Золжаргал: - 8 мянган трактор. 

Я.Батсуурь: -  Би нэг юм тодруулъя. Өнгөрсөн жил аюулгүй байдлын үзэл баримтлалыг бид баталсан. Аюулгүй байдлын үзэл баримтлалын нэг гол заалт бол энэ аливаа нэг улс гүрнээс эдийн засгийн хувьд хэт хараат байдлаас одоо орохгүй байхыг эрхэмлэх гэсэн ийм зорилго, заалт орсон байгаа. Өнөөдөр өмнөд хөршөөс манайх эдийн засгийн хувьд бас нэлээд хүчтэй хараатай ийм байдалд байгаа. Тэгэхээр ийм тохиолдолд эндээс зээл авах нь зөв үү, буруу юу? Өөр улсаас энэ зээлийг авах арга чаргыг судалж үзсэн үү? Өөр улсууд энэнээс ойролцоо манаас ашигтай нөхцөл өгсөн, санал өгсөн тийм асуудал байна уу гэсэн нэгдүгээр асуулт. 
Хоёрдугаарт нь, ерөнхийдөө хариултаас ингэж ойлголоо зөв үү. Энэ гэрээнд, дараа нь төслийн гэрээ байгуулахад зориулалтыг огт өөрчилж болохгүй ээ. Яг одоо энэ заасан хэдэн салбарт авах ёстой юм. Салбарыг нь өөрчилж болохгүй. Энэ хоёр асуултад хариулт өгнө үү. 
С.Баярцогт: - Эхлээд би Х.Наранхүү гишүүний тэр асуултад хариулъя. Ер нь бол өмнөх 300-гийн удааширсан асуудал зөвхөн Монголын талаас хамааралтай. Зөвхөн Монголын талаас. Агуулгыг нь дотор нь хоёр удаа өөрчилсөн. Нэг хэлэлцээрээ бүхэлд нь хүчингүй болгоод шинэ гэрээ болгож баталсан. Угаасаа анхны гэрээ нь бол Эгийн гол бүхэлдээ байсан. Тэгээд явцын дунд өөрчлөөд дахиж шинэчлээд дахиад 5 болгосон. 5 болгосныгоо дотор нь дахиад 2 задлаад ингээд. Одоо яг ний нуугүй хэлэхэд яг манайхтай зэрэг apply хийгээд зээл авсан улс орнууд хоёр гурав эргүүлчихсэн гэж байгаа юм, энэ зээлийг. Тэгтэл манайх бол ингээд ерөөсөө. 
Одоо манайх энэ эхний 300-г чинь төгсгөлийн хоёрыг нь тусгайлсан гэрээг бас хийгээгүй байгаа. Одоо ирэх нэг дэх өдөр зурна. Хамгийн том хүндрэл нь бол ер нь манайх ингээд нөгөө зээл авах, ийм том хэмжээний зээл авах бэлтгэлгүй байсан юм шиг байгаа юм, нэгдүгээрт. Тэгээд ямар төсөл дээр хийх вэ гээд. Тэгээд нөгөө улс төрийн шийдвэр гаргахдаа бид нар нөгөө Засгийн газар солигдох болгонд шийдвэрээ өөрчлөөд. Өөрөөр хэлбэл нөгөө бидний ярьдаг policy continuity буюу бодлогын үргэлжлэл гэдэг юм манай дээр байхгүй байгаад байхгүй юу. Шинэ Засгийн газар гарч ирээд л бодлогоо өөрчлөөд л, энэ зорилтоо өөрчлөөд байдаг. Тэгээд энэ бол өөрөө цаашдаа гадна талдаа харьцахад манайд хамгийн хүндрэл учруулж байгаа. Тийм учраас энэ 500-гийн зээлийн ярихад энэ ерөнхий хэлэлцээр, тэр салбараа гол нь эхэлж тохирч авах ёстой. Салбараа зөв тохирохгүй бол дахиад нөгөө ерөнхий хэлэлцээртээ өөрчлөлт орно. Салбар дотроо нөгөө тусгайлсан гэрээ байгуулахад контентоо өөрчилж болно. Тэр бол бодлогын асуудал байгаа. Бид нар өөрсдөө шийддэг. Салбар дээрээ хамгийн гол нь тохирох ёстой шүү. Тэгээд өнөөдрийн ерөнхий хэлэлцээрээр бол гурван салбар тохирч байгаа ийм л зарчимтай гэдгийг хэлэх гэсэн юм. 
Х.Наранхүү: - Одоо өмнө нь ч гэсэн яг л иймэрхүү байдлаар яриад л, салбараа ч тохироод л, төслөө ч тохироод байсан шүү дээ. Яг тийм байдлаар л. Тэгэхээр өнөөдөр энэ хэрэгжих баталгаа бол өмнөхтэйгээ адилхан байхгүй л байгаа юм байна шүү дээ. Одоо юу гэдэг юм гэрээ хоёр жилийн хугацаатай. Жилийн дотор бид нар юм аа хийж амжихгүй бол тэгээд дараачийн Их Хурал, Засгийн газар гараад ирэхэд чиглэлийг нь өөрчлөхөд ямар ч баталгаа байхгүй юм байна шүү дээ. Тийм ээ. 
С.Баярцогт: - Тэгэхдээ энэ дээр нэг давуу тал нь ийм байгаа юм. Өмнөх 300-г нь болохоор 85.0 хувийг нь Хятадын тал санхүүжүүлээд, 15.0 хувийг нь манайх санхүүжүүлж байсан байхгүй юу. Тэгэхээр манайх жил болгоны төсөв дээр 15.0-аа суулгах ёстой байхгүй юу. Одоо манайх хоёр тусгайлсан зээлийн хэлэлцээрээ одоо ингээд ирэх долоо хоногт зурчихвал бид нар төсвийн тодотголд суулгах ёстой, 15.0 хувиа. Одоо энэний нэг давуу тал нь юу байна вэ гэхээр Хятадын тал 100.0 хувь санхүүжүүлье гэж байгаа байхгүй юу. Тэгэхээр манай талаас одоо ямар нэгэн эдийн засгийн юм уу, тодорхой хэмжээний процедурын хүндрэл гарахгүй шууд санхүүжүүлээд явчих ийм бололцоотой. 
Х.Наранхүү: - Тэр 15.0 хувь бас асуудал болж байсан гэж үү?

С.Баярцогт: - Асуудал болж байсан. Яагаад вэ гэвэл том байхгүй, 15.0 хувь чинь. 45.0 сая доллар болчихоод байгаа байх. Одоо энэний 15.0 хувь гэхээр чинь 75.0 сая доллар болж байгаа. Тийм ээ. Тэгэхээр ийм асуудалтай байхгүй юу. 
Я.Батсуурь даргын асуултад хариулахад, нэгдүгээрт нь бид зээлийн хувьд ярьж байгаа зүйлүүд байгаа. Бид бас тодорхой хэмжээний бонд гаргаж санхүүжүүлье ч гэсэн суурин бонд гаргая гээд. Тэр дээр хөрөнгө оруулалтын банкууд манайд бүгдээрээ өөрсдийнхөө сонирхлыг илэрхийлсэн, өөрийнхөө бүх purpose-уудыг өгсөн байгаа. 
За нөхцөл байдлаас шалтгаалаад 6-гаас 11 хувьтай байгаа. Тэгэхдээ энэ бол нөгөө тогтсон зээл бол биш. Яагаад гэвэл цаг хугацаанаас хамаарч хөдөлдөг учраас за ерөнхийдөө бид юу гэж үзэж байгаа вэ гэхээр манай эдийн засгийн байдлыг хараад бидний хүү бол 6-гаас 8-ын хооронд гарах бололцоотой гэж үзэж байгаа. Суурин бондоор гаргавал. Тэрний нэг хүндрэлтэй тал нь төсөл нь өөрөө бэлэн биш байх юм бол тэр бол шууд зээлийн line хийгээд л эргэлдчихнэ. Тэгээд бид нар бол нэгдүгээрт хэмжээгээ бодох ёстой. Шууд аваад тэр төсөл нь өөрөө банк болох ёстой. Тэгэхээр манайд одоо болтол нэг ойлголт буруу яваад байгаа нь юу вэ гэхээр засаг 100.0 хувь нэг төслийг санхүүжүүлнэ гэж ойлгоод байгаа байхгүй юу. Тэгэхээр засгийн оролцоо тодорхой төсөл дээр 15-аас 30 хувиас хэтрэхгүй байх ёстой. Тэгэхээр 85-аас 70 хувийнхаа тэр хөрөнгийг банкуудаас босгох ёстой байхгүй юу. Тэгэхээр алива төсөл өөрөө банкинд бэлэн очиход хүлээн зөвшөөрөгдсөн bank of feasibility study [техник, эдийн засгийн үндэслэл] гэдэг тийм юм руу явна. Тэр юм нь манайд бол аль ч төсөл дээр байхгүй байгаа учраас бид нар Дэлхийн банкнаас сая 25.0 сая доллар аваад одоо Зам тээвэр, барилга, хот байгуулалтын яам, Улаанбаатар хот, Эрдэс баялаг, эрчим хүчний яаманд хаана ч хүлээн зөвшөөрдөг ийм төсөлтэй болоод ав. Дараа нь санхүүжилтийг нь шийдье. Төр өөрийнхөө оролцох хэмжээгээр санхүүжилтээ гаргая гэдэг ийм л зарчмаар явж байгаа. Нэг ийм асуудал байгаа. 
Нөгөө асуудлуудын хувьд бол хөнгөлөлттэй зээлийн тал дээр бол их хэмжээний амлалтууд бол байхгүй. Одоо Монгол Улсын нөгөө статус нь бол энэ 7 сарын 1-нээс эхлээд бага дунд орлоготой улс гэдэг статус руу. Тэгэх юм бол манай хөнгөлөлттэй зээлийн нөхцөлүүд ч гэсэн чангарч байгаа. Цаашдаа манайд хөнгөлөлттэй зээл. Тусламж бол ер нь бүр ирэхээ болино. Хөнгөлөлттэй зээлийн нөхцөлүүд нь чангарна. Ер нь бол quasi зээл гэж ярьдаг шүү дээ. Арилжааны зээл, хөнгөлөлттэй зээл хоёрын дундуур байгаа. Тийм хэмжээний зээл рүү бид орох тийм нөхцөл рүү орчихож байгаа юм. Яагаад гэвэл амьдрал сайжраад нөгөө нэг хүнд ногдох дотоодын нийт бүтээгдэхүүн, өсөлтөөсөө шалтгаалаад манайд дундаж орлоготой улс руу орчихоод байгаа байхгүй юу. Хүний өөрчлөлт гарна, хугацааны өөрчлөлт гарна. Яагаад гэвэл хугацааг чинь багасгаад хүүг нь өндөр болгоод байна гэсэн үг байхгүй юу. Тэгэхээр ийм байдалтай байгаа. Тийм учраас ер нь цаашдаа бид санхүүжилтийн том зээлүүд бол арилжааны зээл авах юм бол одоо Я.Батсуурь гишүүний санал болгож байсан дандаа өөрөө өөрийгөө нөхөж эргэн төлдөг ийм зээл рүү орно. 
Энэ удаагийн зээл дээр бол аль аль нь бол нийт эдийн засгийн үр ашгаа өгөхөд Монголд хэрэгтэй. Гэхдээ шууд энэ төсөл нь өөрөө өөрийгөө нөхчих тийм бололцоо бол муутай байгаа юм. Яагаад гэвэл зам руу оруулчихаж байгаа. Нийгэм эдийн засаг оруулчихаж байгаа. Хөдөө аж ахуйн төсөл бол өөрөө өөрийгөө нөхнө. Тэр 200 бол. Ямар ч гэсэн бололцоотой. Өчигдөр Эдийн засгийн байнгын хорооны хурал дээр Х.Золжаргал сайд хэлж байсан. Зөвхөн ноднин жилийн бид нар зуданд алдсан малаа жингээр нь бодоод махных нь. Тэгээд тухайн үеийн махны үнээр бодоход 300.0 тэрбум төгрөгийн алдагдал гарч байна гэж байгаа байхгүй юу. Тэгэхээр бид нар энэ дээр сайн менежмент хийх юм бол зөвхөн мах бэлтгэлээр гэхэд энэ төсөл өөрөө бүрэн хангагдах бололцоотой байгаа байхгүй юу. Тэгэхээр ингээд бид нар сонголтын л асуудал байгаа. 
Яг энэ төслүүдийг ярьж байхад бид нар хамгийн их яригдсан зүйл нь хөдөө аж ахуйн зээлийн эзэмшигчийн асуудал байгаа юм. Энийгээ Хөдөө аж ахуйн яам маш сайн анхаараарай гэж байгаа юм. Дараа нь орж ирсэн үйлдвэр, газрууд дээр тэр тракторын үйлдвэр, тракторын эзний л асуудал байгаа. Яагаад гэвэл тэр эзэн нь өөрөө эргэн төлөх ёстой шүү дээ. Ийм хүндрэл байгаа. Бусад дээр нь бол ямар нэгэн хүндрэл бол харьцангуй байхгүй. Жил гаруй яригдсан ийм төслүүд. Хөдөө аж ахуйн яам бол төслөө сайн бэлтгэсэн. Төслөө маш удаан ажилласан. Манай яам, Хөдөө аж ахуйн яам, Эксим банктай хамтраад нэлээн сайн ажиллаж төслүүд нь бэлэн болчихсон ийм зүйлүүд байгаад байгаа юм. Баярлалаа. 
Я.Батсуурь: - Нэг зүйлийг нэмж тодруулъя. Асууя, лавлая. Энэ зээлийг ингээд олгохоор асар их хэмжээний тоног төхөөрөмж, ажиллах хүч одоо гүйцэтгэгчдийг дагаад орж ирэх нь байна л даа. Өөрсдөө гүйцэтгэнэ гэхээр Хятадын тал. Тэрнээс орж ирж байгаа ажилчдын квотын асуудал, нөгөө бидний авдаг төлбөр бий шүү дээ тэр асуудал яаж шийдэгдэх вэ? 
Хоёрдугаарт, гааль татварын асуудал байдаг. Зээлээр орж ирж байгаа, тусламжаар орж ирж байгаа юмыг татвараас чөлөөлнө, тухайн үед нь дахиад асуудал тавиад шийдвэрлүүлээд явах уу? Эсвэл одоо тэр ажилчид нь одоо орж ирвэл манайд төлдөг төлбөрөө төлөөд оруулж ирж байгаа бараа тоног төхөөрөмж нь ч гэсэн одоо тэр холбогдох гаалийн татваруудаа төлөөд ингээд явах уу? Гэрээнд тодорхой зүйл заагаагүй байна. 

С.Баярцогт:  Гэрээнд тодорхой зүйл заасан байгаа. 100 хувь санхүүжүүлээд. Одоо энэ дээр байгаа. Энэ бол 95-тай гэрээ. 100 дээр нь бол ингэж байгаа юм. 100 хувь Хятадын тал гаргаад, Монголын талд хураамж, гааль, НӨАТ-аас нь чөлөөлнө гэж байгаа юм. Тэгээд би бол нөгөө ингэж харагдахаар яг 500.0-гаараа л ажил нь хийгдэнэ гэсэн үг байхгүй юу. Хэрвээ бид татвараа авчихвал 500 чинь 75-аар багасаад 425 болчихно гэсэн үг байхгүй юу. Ашиг бол ерөөсөө байхгүй. Тэгэхээр хэдий хэр хэмжээний объёмтой ажил хийгдэх вэ гэдэг асуудал байгаа байхгүй юу. Тийм учраас татварын төлөлт бол Монголын талд ямар нэгэн ашиг авчирч байгаа биш. Тийм учраас өмнө нь явж ирсэн бүх зээлүүдийн хувьд бол татвараас нь чөлөөлөөд, бүх л объёмоор ажил нь хийгддэг ийм зүйл байгаа. Яг энэ гэрээгээр орж ирээд хийгдэж байгаа зүйлүүд дээр бол нөгөө гадаадаас орж ирж байгаа ажилчдын хувьд бол бас чөлөөлөгдөөд явдаг ийм зохицуулалттай байгаа. 
Я.Батсуурь: - Б.Батбаяр гишүүн асуулт асууя. 
Б.Батбаяр: - Би юу яая даа. Бүгдийг нь уншаад. Асуух юм аа алга болгочихлоо. Зүгээр саналаа хэлчихье. 
Я.Батсуурь: - За тэгвэл хүлээж бай. За тэгвэл хэлэлцэж байгаа асуудалтай холбогдуулж гишүүд асуулт асууж хариулт авч дууслаа. Одоо санал хэлэх гишүүд. За Б.Батбаяр гишүүн саналаа хэлье. 
Б.Батбаяр: - Би энэ зээлийн хэлэлцээрийг дэмжиж байгаа юм. Сая энэ сайд ч ярилаа. Энэ яамны холбогдох хүмүүс ч ярьж байна. Үнэхээр энэ хөнгөлөлттэй зээл бол Я.Батсуурь дарга аа ер нь байхгүй шүү. Одоо бараг дуусаж байгаа. Улсууд ер нь тэгж ярьдаг билээ. 20 жил хөнгөлөлттэй зээл танайд өглөө. Одоо болно гэсэн юм ярьдаг юм гэсэн шүү. Би бас их олон хүнээс сонсож байсан юм. Тэгээд энэ чинь бас тэгээд улс ардын аж ахуйн салбарт ер нь их зөв зүйтэй юмнууд байна даа. Хүнс хөдөө аж ахуй гэдэг чинь мал аж ахуйгаа дэмжсэн, газар тариалангаа дэмжсэн. Дээр нь энэ хотын түгжрэлийн асуудлууд энэ зам яаж баръя даа гэсэн тийм юмнууд байгаа шүү дээ. Энэ дээр энэ гүүрэн замууд, энэ мэтийн юмыг бол одоо, ийм ойлгомжтой юмнуудыг хийх ёстой л гэж бодож байна. 
Түрүүн С.Ламбаа сайд ярьж байна лээ. Бид хоёр сая Говь-Алтай явсан. Тэгэхэд ер нь миний ойлгосноор бол нэлээд олон эмнэлгийн байгууллагуудаар С.Ламбаа сайд бид хоёр орж байхад тэр нэг телемедицин гэдэг бол энэ дэлхий дахинд хамгийн чухал юм болсон юм байна шүү дэ. Ялангуяа манайх шиг тэр өргөн уудам нутагтай ийм оронд бол хамгийн гол юм бол тэр телемедициний салбар юм билээ. Иймэрхүү арга хэмжээнд энийг зохицуулах нь зүйтэй байх гэж бодож байна. Энэ зээлийг дэмжиж байна. Цахим эрүүл мэнд төсөл гээд ялангуяа тэр бол маш их чухал шүү гэдгийг хэлмээр байна. 
Я.Батсуурь: - Х.Наранхүү гишүүн саналаа хэлье. 

Х.Наранхүү: - Энэ зээл тусламжийн асуудал дээр тусгайлан бас нэг тийм хууль юм уу, өмнөх зээл тусламжийн талаар баримтлах бодлогыг арай жаахан тодруулж ийм хуулийн хэлбэрт оруулах дараачийн алхам хийх талаар Засгийн газар ямар нэгэн юм бодож байна уу, үгүй юу. Ухаандаа яах вэ дотоодын нийт бүтээгдэхүүний тэдээс доошгүй хувь зээл тусламж байна ч гэдэг юм уу, зээл нь экспортын тэдэн хувьтай байна гээд хязгаарлалтууд бий л дээ. Тэрнээс цааш  нарийн зарчим байхгүй болчихоод байгаа юм. Өнөөдөр зүгээр л бид ярихдаа л одоо юу гэдэг юм нэг хэсэг нь одоо Я.Батсуурь гишүүн шиг бараа биш, тэр барааг үйлдвэрлэх үйлдвэр нь байх ёстой гэдэг зарчим ингээд ярьж байна. Дээр нь гадны тусламжаар ерөөсөө санхүүжүүлж болохгүй ямар чиглэл салбар юм байж болох вэ ч гэдэг юм уу. Дэд бүтэц бол яах вэ гаднаас зээл авдаг. Тэгэхдээ ямар хэмжээний зээл гаднаас дэд бүтэцтэй холбоотой авах юм. Гадны зээл тусламжийг авч байгаа эцсийн тэр авч байгаа байгууллага нь, одоо жишээлбэл арилжааны зээл бол, тэд нар нь одоо бас ямар үүрэг хариуцлагатай байх юм. Өөрсдөө ямар ч юм гаргахгүй биш зайлшгүй одоо 10.0 хувь, 5.0 хувийн хэмжээний өөрсдөө хариуцлагаа хүлээж мөнгөө гаргах ёстой ч гэдэг юм уу. Иймэрхүү арай тодотгосон. Гадны зээл тусламж дээр бодлогын шинж чанартай ийм баримт бичиг боловсруулах тийм бодол байгаа юу. Энийг боловсруулбал яасан юм бэ. Энэ дээр ямар ойлголттой байгаа вэ. Өөрөөр хэлбэл би нэгдүгээрт санал. Хоёрдугаарт, энэ дээр хийж байгаа, бэлтгэж байгаа юм байна уу гэж би өөрөөс чинь асууж байна л да. 
С.Баярцогт: - Х.Наранхүү гишүүний санал, асуултад товчхон хариулъя. Бид нар ажиллаж байгаа. Одоо манайд зээл тусламжийг зохицуулсан хууль байгаа. Өрийн асуудлыг зохицуулсан хуулийн зохицуулалтууд байхгүй байгаа. Тэгэхээр бид зээл тусламжийн хуулиа өмнө нь шинэчлээд боловсруулъя гэж ярьж байсан. Тэрэнтэйгээ нийлүүлээд өрийн менежментийн асуудлыг зохицуулсан хууль хийчихсэн. Одоо бид нар юун дээрээ эргэлзээд зогсчихоод байгаа вэ гэхээр хөрөнгийн удирдлагын ажлыг энэ хуультайгаа цогцоор нь нийлүүлэх үү, эсвэл тусад нь гаргах уу. Хөрөнгийн удирдлага гэдэг маань нөгөө тогтворжуулалтын сан, хүний хөгжлийн сан гээд баялаг бий болно шүү дээ. Энэ баялгийнхаа санг бид яаж удирдах вэ гэдэг асуудлаа энэ хуульдаа бүхэлд нь зохицуулах уу, үгүй юу гэдгээ вариант дээр очоод зогсчихоод байгаа юм. Хоёр янзаар бэлтгэчихсэн. Гурвууланг нийлүүлээд нэг хийчихсэн. Өр зээл хоёроо нийлүүлээд нэг хийчихсэн. Яагаад гэвэл өр зээл хоёр чинь ингээд нэг тал болчихоод байгаа байхгүй юу. Авахдаа зээл болчихоод байдаг, манай дээр бүртгэхдээ өр болчихоод байдаг учраас менежментийг нь бүхэлд нь хийхгүй бол болохгүй. Тийм хуулиуд бэлтгэгдсэн байгаа. Энэ намрын чуулганд бид өргөн бариад хэлэлцүүлнэ. Тэгж байж энэ нөгөө төсөв, худалдан авалт, төсвийн тогтвортой байдал, өр зээл. Ингэж байж иж бүрэн болж байгаа байхгүй юу. Бодлогын хувьд. Зарчмын юмнуудаа суулгаж өгнө. 

Яагаад вэ гэвэл тэр зарчим чинь өөрөө төсвийн тогтвортой байдлын суурин дээр суурь нь суугаад өгчихсөн. Тэгээд анх удаагаа бид нар 2 сарын 10-нд. Сая дөнгөж нөгөө арилжааны зээлд баталгаа гаргадаг энэ асуудлууд нийлсэн учраас энэ бүх цоо шинэ орчин дээр манай зээл тусламжийн бодлого цаашаагаа яаж явах юм бэ гээд. Тэгэхгүй бол өмнө нь бол зүгээр хязгаарласан бодлого байсан байхгүй юу. Хөнгөлөлттэй зээл авна, тусламж авна. Бодох бол ер нь бараг шаардлагагүй гэсэн гэдэг юм уу, тийм зохицуулалттай байсан. Х.Наранхүү гишүүний санал бол их чухал санал байгаа. Бид энэ дээр ажиллаж байгаа. Баярлалаа. 
Я.Батсуурь: - Би саналаа хэлье. Нэгдүгээрт, энэ Үндэсний аюулгүй байдлын үзэл баримтлалаа цаашдаа хэрэгжүүлэх тал дээр бид анхаарч ажиллах ёстой. Аль нэг улсаас эдийн засгийн хувьд хэт хамааралтай байх явдлаас зайлсхийх тухай заалт өнгөрсөн жил бид баталсан. Тэгэхээр энэ гэрээ хэлэлцээр, энэ томилолт, энэ их хэмжээний зээл бол одоо зөрчилдөж байгааг зориуд анхааруулж санал, дүгнэлтэд тусгуулахыг хүсэж байна. 
Хоёрдугаарт, үнэхээр одоо би саналаа Эдийн засгийн байнгын хороон дээр хэлсэн саналаа давтаж хэлье. Ингэж одоо эргэж төлөгдөхөөр эрээвэр хураавар ийм жижиг сажиг төсөл зүйлд сонгуулийн зориулалтаар энэ зээлийг авч байгаад туйлын харамсаж байна. Бид энэ мөнгийг заавал эргэж төлөх ёстой. Эргэж төлөхийн тулд одоо хариуцлага хүлээж байгаа. Энийг эргэж төлөхийн тулд тодорхой бараа бүтээгдэхүүнээр төлөх боломжтой ийм том төслүүдэд ашиглавал хамаагүй илүү оновчтой зүйтэй байх байсан. Тухайлбал, одоо Шивээ-Овоогийн цахилгаан станцыг бариад цахилгаанаар нь одоо зээлээ буцааж төлөх, Хятадын тал одоо гэрээний дагуу тэр цахилгааныг заавал авах ийм тохиролцоотой байсан бол бидэнд хамаагүй илүү ашигтай байлаа. Харамсалтай нь ингэж чадсангүй. Хэд хэдэн цахилгаан станц бариад, баруун бүсдээ нэгийг бариад, баруун бүсийнхээ хэрэгцээг 100 хувь хангаад илүүдлийг урагшаа экспортлодог ч юм уу, Сайншандын аж үйлдвэрийн паркийн хэдэн үйлдвэрийг санхүүжүүлээд бүтээгдэхүүнээр нь тэр одоо зэс хайлуулах үйлдвэрээ, зэсээрээ төлдөг ч юм уу, төмөр боловсруулах үйлдвэрээ байгуулаад гангаараа бүтээгдэхүүн гаргаж энэ Хятадын авсан зээлээ буцааж төлдөг ч юм уу. Иймэрхүү маягаар асуудлыг шийдсэн бол бидэнд уг нь харьцангуй илүү ашигтай байх байсан байлаа. Тэгээд одоо харамсалтай нь одоо энэ асуудал буруугаар, өөрөөр шийдэгдэж байна. Тэгээд энэ асуудлыг одоо цаашид анхаараарай гэдгийг холбогдох албаны хүмүүс, Сангийн яаманд зориуд хэлэх байна. 
За Э.Мөнх-Очир гишүүн саналаа хэлье. 

Э.Мөнх-Очир: - Нэг юм байна л даа. Юу гэхээр бидний оруулж ирээд, одоо ажил гүйцэтгэх, олж ирээд мэдээжийн хэрэг зам тавьж эхэлнэ, гүүр тавина, тэр тракторын үйлдвэр гээд. Миний хүсэж байгаа юм бол энэ технологи орж ирээсэй. Өнөөдөр яах вэ энэ гардаж тэр төслүүдийг тухайн үед нь мөнгө шийдэгдэх юм бол гардаж хийх хүмүүс нь байна л даа. Хотын замынх нь байна, дэд бүтцийнх нь байна, хөдөө аж ахуйнхан байна. Тэгэхээр технологи гэдэг нь юу юм бэ гэхээр өнөөдөр Улаанбаатар хотод зам тавьж байна. Технологио бид нар бас төдийлөн сайжруулж чадахгүй байгаа. Тавьсан зам маань ямар байна, замаа ямар хугацаанд тавьж байна. Сайжруулж байгаа юм байна л даа. Гэхдээ өөр технологи бас байна. Дэд бүтцийнхэнд хэлэхэд өнөөдөр орон сууц барьж байна. Зүгээр л нэг тансаг хэрэглээний жаахан орон сууц л бариад байна шүү дээ. Тэгэхэд бид нар бол, бидний хэрэгжүүлэх гээд байгаа юм бол 100 мянган айл 40 мянган айл гээд ярьсан том төслүүд байгаа. Тэгэхээр энэ олон орон сууцыг чинь хурдан барьдаг технологи нь зөндөө байгаа шүү дээ. Янз бүрийн хэвээр барьдаг. Нэг ялангуяа бид нар өөрсдөө аюулгүй байдал гээд яриад байгаа. Тэгээд энэ газар хөдлөлтийн асуудлыг нэлээн өндөр түвшинд ярьсан. Тийм болохоор энийг бас тэрэндээ тэсвэртэй цутгамал барилга барих асуудал дээр хэвийн энэ технологийн юмнуудыг судалж оруулж ирж, тийм компаниудыг нь дэмжиж энд. Тэрнийх нь үйлдвэрийг нь, хэвийн үйлдвэрүүдийг бий болгох тийм асуудал дээр анхаараачээ. Дэд бүтцийн яам өнөөдөр зүгээр нэг орон сууц, Хятадын компаниуд орж ирээд нэг тоосгон орон сууц бариад явах биш. Миний яриад байгаа энэ аюулгүй байдлыг хангасан, чанарыг хангасан шинэ технологи бий болгосон ийм байдалтайгаар юм оруулж ирээчээ. Дараа нь тэр төслүүдийг хэрэгжүүлээчээ гэсэн ийм хүсэл байгаа. Тэгэхээр энэ дээр сайн анхаарч өгөөчээ. 
Гүүр дээр бид сайн залуучууд төгсөөд ирсэн байна лээ. Гүүрийн мэргэжилтэн байхгүй гэж бид төдийлөн ярьж болохгүй байна. Гол нь гагцхүү тэд нарын ажиллах нөхцөл технологийнх нь тэр шийдэлтэй үйлдвэр юмнууд нь алга. Эд нар дээр нь анхаараач гэж хүсэх гэсэн юм. Баярлалаа. 

Я.Батсуурь: - Д.Тэрбишдагва гишүүн. 

Д.Тэрбишдагва: - Би өчигдөр Эдийн засгийн байнгын хороон дээр энэ хүнсний 200.0 сая долларын зээлийн асуудлаар ярьсан л даа. Үндэсний аюулгүй байдлын үзэл баримтлалд өнөөдөр маш тов тодорхой заасан байгаа. Хүний эрүүл орчинд амьдрах, хүнсний аюулгүй байдлын чиглэлийг тодорхой заасан. Урд өмнө нь байсан 300.0 сая долларын зээл бараг 8 жил шахуу үргэлжилсэн. Сүүлдээ энэ кабелийн утас орж ирнэ, тагнах чагнахтай холбогдолтой гэж байгаад өөрчлөгдөж байсан. Хүнсний аюулгүй байдал өөрөө нэг улсаас хамааралтай болох тийм хандлага руу орчихоод байгаа. Өчигдөр С.Баярцогт сайдын тавьсан илтгэл дээр гэдэг юм уу, танилцуулга дээр цаашдаа Хятадын 200.0 сая долларыг хэрвээ хүнс, хөдөө аж ахуйн салбарт өгчих юм бол улсын хөрөнгө оруулалтаас энэ салбар луу их хэмжээний хөрөнгө мөнгө оруулах шаардлагагүй гэж үзэж байгаа юм билээ. 
Тэгэхээр би хүнсний аюулгүй байдал өөрөө одоо энэ дээр сүү, мах, гурил гурав чинь 200.0 сая доллараар маш их хэмжээний үйлдвэрлэлийн газар. Тэгээд түүний дотор Хятадын хөрөнгө оруулалттай олон үйлдвэрүүд баригдах хандлага байгаа. Энэ агуулгаар нь аваад үзэх юм бол үндэсний аюулгүй байдалтай холбоотой талаар нь нэг талаар яримаар байна. Нөгөө талаас би өчигдөр их тодорхой тоонууд хэлсэндээ. Бид одоо үнэхээр хүнснийхээ асуудлыг ялангуяа мах, сүү, гурилын асуудлыг бол үнэхээр энэ асар их хэмжээний хөрөнгө мөнгө ашигт малтмалаас олж байгаа бол, өөрсдийнхөө энэ олж байгаа хөрөнгө мөнгөнөөс, хөгжлийн банкаараа дамжуулж, хөгжлийн сангаараа дамжуулж энэ хөрөнгө мөнгөнөөс зээл олгож, ингэж үйл ажиллагаа явуулах юм бол энийг дэмжих ёстой. Тэгж байж аль улсын технологийг нь сүүн дээр хэрэглэх вэ, аль улсын технологийг нь мах нь дээр хэрэглэх вэ, аль улсын технологийг нь гурил дээр хэрэглэх вэ гэдэг асуудлыг. Би өөрөө хүнсчин хүн. Би Германы Гумболд [Die Humboldt-Universität zu Berlin]-ын их сургуулийг хүнсний технологи, инженерээр сургууль төгссөн хүний хувьд энэ дээр туйлын сэтгэл эмзэглэж байгаа, Байнгын хороон дарга аа. 
Өчигдөр яах вэ би энэ дээр эсрэг байр суурьтай гэдгээ Эдийн засгийн байнгын хороон дээрээс, өнөөдөр ч энийг бас анхаарч үзээч. Аюулгүй байдал, гадаад бодлогын байнгын хороон дээр байгаа учраас энийг анхаарч үзэх ёстой асуудал гэж би дахин дахин хэлээд байгаа юм. 
2050 он гэхэд хүн амын тоо 2 миллиардаар нэмэгдэнэ. 2 тэрбум хүн ахиж нэмэгдэнэ. Газар нутгийн хэмжээ их том болохгүй. Ийм учраас хүнсний хангамж, эрэлт хэрэгцээ Монгол шиг ийм газар нутагтай газар бол одоо шаардлага, улам эрэлт хэрэгцээ их болно. Ийм учраас ийм гурван. 
Ерөөсөө Монгол Улсын өөрийнх нь үйлдвэрлэдэг 3 төрлийн л юм байгаа шүү дээ. Газар тариалангийн бүтээгдэхүүн, махан бүтээгдэхүүн, сүүн бүтээгдэхүүн гэсэн ийм гурван төрлийн юм л байгаа. Энэ гурван төрлийнхээ юмыг Хятадын зээлээр бүгдээрэнг ингэж хангачихаар ийм олон үйлдвэрүүдийг байгуулна гэдэг чинь хэний бодлого, ямар бодлого явагдаад байгаа юм. Тодорхой хэмжээний үйлдвэрлэлийг би явуулахыг эсэргүүцэхгүй байгаа. БНХАУ-ын эсрэг бодлого ерөөсөө надад байхгүй. Төмөр замын бодлого дээр ч гэсэн би одоо бас ярьдаг л байсан. Тодорхой хэмжээ нь Хятад руу төмөр зам дээр тавих ёстой гэж ярьдаг л байсан. Гэхдээ энэ бол арай одоо цэвэр мэргэжлийн хүний үүднээс би үзэж ярьж байна. Тэгээд өчигдөр бол Эдийн засгийн байнгын хороон дээр гэрээ хэлэлцээрийн асуудал ярьсан. Өнөөдөр энд энэ хуурай сүү боловсруулах үйлдвэрийн чиглэлээр, за мах боловсруулах үйлдвэр, гурилын үйлдвэрийн чиглэлээр жижиг танилцуулга байна л даа. 
50 сая сүү боловсруулдаг өнөөдөр тийм боломж нь байна уу гэсэн тийм судалгаа байдаг болохоос биш өнөөдөр тийм фермерын аж ахуй, цуглуулах тийм ямар ч сүлжээ байхгүй. Энэ хятадын зэвэрдэг тоног төхөөрөмж орж ирээд энэ зогсоно шүү. Би энийг хариуцлагатайгаар хэлж байна. Энийг хэрвээ оруулах юм бол, Эдийн засгийн байнгын хороон дээр ч хэлсэн, өнөөдөр Аюулгүй байдлын байнгын хороон дээр ч хэлж байна. Цаашдаа ч Их Хурал дээр хэлнэ. Бүр шаардлагатай гэж үзэх юм бол би Үндэсний аюулгүй байдлын зөвлөл дээр асуудлыг тавина гэж бодож байгаа. Энэ асуудлыг дахиж шалгаж үзэх ёстой гэж бодож байгаа шүү. 
Я.Батсуурь: - За хэлэлцэж буй асуудалтай холбогдуулан гишүүд санал хэлж, дүгнэлт хэлж дууслаа. Одоо санал хураалт явуулна. 
Д.Хаянхярваа гишүүн, Н.Ганбямба гишүүн, Х.Жекей гишүүн, О.Чулуунбат гишүүн, Н.Энхболд гишүүн, С.Баяр гишүүн нар дэмжиж байгаагаа илэрхийлээд явсан байгаа. 
БНХАУ-ын Засгийн газраас Монгол Улсын Засгийн газарт олгох 500.0 сая ам.доллар. Хэлчихээд саналаа өгчихөөд гарсан юм. Сая дөнгөж гарсан шүү дээ. Энэ асуудлыг эхлүүлчихээд, танилцуулга сонсчихоод гарсан. За тэгвэл гишүүд ээ дууд. Ороод ир, санал хураалт явууллаа гээд. Одоо ажлын хэсгийнхэн явж байж болно. 
С.Баярцогт: - Д.Тэрбишдагва гишүүний хэлсэн дээр нэг зүйлийг зүгээр тодруулаад хэлчихье. Өнөөдөр бид нар ерөнхий хэлэлцээрээ баталж байгаа юм, салбарын. Таны яриад байгаа зүйлийг бол Хүнс, хөдөө аж ахуйн яам, дараа нь нөгөө тусгайлсан хэлэлцээр болгож ярихдаа нарийвчилж ярих бололцоотой. Та тийм учраас Т.Бадамжунай сайд байж байна. Дараа нь ингээд яг ийм хүнсний асуудал дээр ингээд санаа зовж байгаа гишүүдтэйгээ та тулж ажиллаад, ямар хэлбэрээр зохион байгуулах вэ, яаж зарцуулах вэ гэдгээ яриарай гэж ингэж зөвлөмөөр байна. Баярлалаа. 
Я.Батсуурь: - Ер нь бид бас энэ хөдөө аж ахуйн салбарт хэрэгжих төслүүд хэдэн үйлдвэр аль суманд ямар хүчин чадлын ямар үйлдвэр байгуулах вэ, энэ талаар дэлгэрэнгүй мэдээлэл соёрхон батлахаас өмнө хэрэгтэй шүү. Маш бүдүүн тойм бид авч баталж байгаа шүү. Хэрэв тэр асуудлаа дэлгэрэнгүй мэдээлэл гишүүдэд, Байнгын хороодод өгөхгүй бол бид цаашдаа энэ хэлэлцээр явуулахад хүндрэлтэй болно шүү. 
С.Оюун: - Зарчмын зөрүүтэй санал хэлсэн. Тийм ээ. Би бас хэллээ. Зарчмын зөрүүтэй санал ер нь оруулж болдог билүү, болдоггүй билүү. Болдоггүй байх. Тийм ээ. Тэгэхээр одоо протоколд оруулна гэсэн үг үү тийм ээ. 
Я.Батсуурь: - Протокол, санал дүгнэлт нь бүрдээрээ ороод явж байгаа. Энийг бол одоо тэгээд эдний яам цаашдаа Хятадын талтай гэрээ хэлэлцээр хийхдээ удирдамж болгож баримтлаад, тэгээд эргүүлээд соёрхон батлахдаа оруулж ирнэ. 
С.Оюун: - За одоо хөдөө аж ахуйн салбарт дэмжихгүй байна, бусад салбарыг нь дэмжиж байна гэсэн ийм санал хураана гэж байх уу, байхгүй юу. Би Засгийн газрыг хэцүү байдалд оруулмааргүй байна л даа. Явсан процессыг ингээд замаас нь. 
С.Баярцогт: - Ерөнхий хэлэлцээр бол өөрөө салбараа тодорхойлдог байхгүй юу. Одоо бид нар бол ерөөсөө гуравхан салбар л өгч байгаа. Энэ 500-гийн зээлээр хөдөө аж ахуйн чиглэлийн. Тэгэх юм бол одоо засаг дээр. Хэмжээг нь бол ярьж болно. Тэр бол болно. Хятадын талтай салбараа тохирчихсон байхгүй юу. 
Я.Батсуурь: - Дэгийн тухай хуулийн дагуу бол 28.7-д байна л даа. Аюулгүй байдал, гадаад бодлогын байнгын хороо гэрээний төслийг бүхэлд нь дэмжсэн боловч зарим засвар, нэмэлт өөрчлөлт оруулах шаардлагатай гэж үзвэл санал дүгнэлтэд энэ тухай тодорхой заах ба Ерөнхийлөгч, Засгийн газар, холбогдогч талтай гэрээг эцэслэн тохиролцохдоо тэдгээрийг тусгах чиглэлээр ажиллаж дүнг танилцуулна гэж байгаа юм. Тэгэхээр зэрэг энэ бол одоо бидний хэлсэн саналыг одоо Засгийн газар, С.Баярцогт сайд Хятадын талтай дахиж гэрээ хэлэлцээр хийж эцэслэхдээ тусгасан байх ёстой. Хэрэв тусгахгүй бол одоо соёрхон батлах үед асуудал гарна. 
Санал хураалтаа явуулъя. Тэртээ тэргүй энэ улсууд бичгээр саналаа дэмжиж байна гээд өгчихөөд явсан байгаа. За ирц бүрдлээ. 
С.Оюун: - Дарга аа, санал байгаа юм байна шүү дээ. Одоо жишээлбэл хөдөө аж ахуйн салбарт авч байгаа зээлийнхээ хэмжээг дараагийн нөгөө хэлэлцэх явцдаа багасгах саналыг ингээд оруулах гээд байгаа юм байна шүү дээ. Тэрийгээ ингээд гараа өргөмөөр байна. 
Я.Батсуурь: - Бид протоколдоод авчихсан. Дүгнэлтэнд оруулна. Тэгээд дүгнэлтээрээ. 
С.Оюун: - Жишээлбэл Д.Тэрбишдагвыг хэлээд байгаа юм дэмжигдэж ч магадгүй, үгүй ч байж магадгүй шүү дээ. 

Я.Батсуурь: - Санал хураах юм байхгүй. Тийм юм байхгүй. 
С.Оюун: - Тэгвэл энэ чинь, Д.Тэрбишдагва буруу юм яриад байж болно шүү дээ. Байнгын хороогоор бид дэмжсэн дэмжээгүй гээд олонхио мэдэх ёстой биш үү. 
Я.Батсуурь: - Дэгийн дагуу ямар ч санал хураалт зөвшилцөх дээр байхгүй. Нэг томъёоллоор санал хураана. Дүгнэлтэд оруулна. Тэр дүгнэлт бол цаашид гэрээ хэлэлцээрийг, хэлцлийг цаашаа Хятадын талтай хийхэд удирдамж нь болно. Тусгаж уу, үгүй юу гэдгийг бид эргээд соёрхон батлах үед эд нартай хариуцлага хүлээлгэнэ. 
Д.Тэрбишдагва: - Тухайлах юм хүнс, хөдөө аж ахуйн салбар гээд би дахиад хэллээ шүү дээ. Гурил, мах, сүү гурав гэсэн. Гурвууланг нь Хятадын 200.0 сая гэж байгаа. Нэгдүгээрт би хэмжээг нь багасгаж болно. Аль эсвэл махны салбар гэдэг юм уу, сүүний салбар, аль нэгийг нь яахгүй бол энэ судалгаа энэ тэрийг үзэж байхад өнөөдөр 5 аймгийн төвд 50 саяын үйлдвэр байгуулна гэж байгаа юм. Тийм нөхцөлийг нь бий болгож чадаагүй. Тэгээд баахан тоног төхөөрөмж оруулж ирэх гээд байгаа байхгүй юу. Тийм учраас энэ үед нь хэлэлцээрийнхээ үед ихэсгэж багасгах, эсвэл бүх салбаруудаа, хөдөө аж ахуй, хүнснийхээ салбаруудыг битгий өгчихөөчээ. Зөвхөн Хятадын зээлээр битгий хөгжүүлээч гэсэн...
С.Баярцогт: - Би Д.Тэрбишдагва гишүүний санал дээр энийг хэлье. Одоо бол энэ ерөнхий хэлэлцээр чинь бол салбараа л зааж байгаа байхгүй юу. Хөдөө аж ахуйн салбар, эрүүл мэнд боловсролын салбарт, тэгээд дэд бүтцийн салбарт гээд ингээд заачихаж байгаа юм. Дараа нь нарийвчлахдаа яах вэ энэ бол нөгөө урьдчилсан бид нар. Д.Тэрбишдагва гишүүн ээ. 
Тэгээд хөдөө аж ахуйн чиглэлийн төслүүдээ бид нар тусгайлсан зээлийн хэлэлцээрээр дахиж ярих байхгүй юу. Тэр үед нь харин бид нар доторхи контентийг нь өөрчлөх ихэсгэх багасгах чинь бидэнд эрх нь байгаа байхгүй юу. Тэгэхээр та бол наад дүгнэлтээ энэ Байнгын хорооны санал, дүгнэлтэд оруулчих гэсэн үг байхгүй юу. Би түрүүн Т.Бадамжунай сайдыг байж байхад хэллээ шүү дээ. Яг энэ Их Хурал дотор байгаа хүнсний асуудал мэддэг гишүүдтэйгээ энийгээ ярилцаачээ. Энэ төслөө хийхдээ. 
Я.Батсуурь: - Санал хураалтаа явуулъя. Саналын томъёолол уншъя. БНХАУ-ын Засгийн газраас Монгол Улсын Засгийн газарт олгох 500.0 сая ам.долларын экспортын зээлийг ашиглах тухай Монгол Улсын Сангийн яам, Хятадын Экспорт, импорт банкны хооронд байгуулах ерөнхий хэлэлцээрийн төслийг дэмжье гэсэн томъёоллоор санал хураалт явуулъя. 
10-аас 10. Дэмжигдлээ. 
Байнгын хорооноос гарсан санал, дүгнэлтийг Засгийн газарт хүргүүлнэ. Зөвшилцсөн учраас тэмдэглэлийн хамт. Чуулганд орохгүй. Санал, дүгнэлтээ бид боловсруулаад. 
Байнгын хорооны өнөөдрийн ээлжит хуралдаан дууслаа. Гишүүдэд их баярлалаа. 
Хуралдаан 12 цаг 20 минутад өндөрлөв.

Соронзон хальснаас буулгасан: 

